
Mae’n bleser mawr gen i ysgrifennu’r rhagair i Safonau’r Cyngor Gofal ar gyfer Dysgu Ymarfer yn y Radd mewn Gwaith Cymdeithasol.

Yn 2004, cyflwynodd y Cyngor Gofal gymhwyster Gradd newydd ar gyfer Gwaith Cymdeithasol.  Mae’r datblygiad hwn yn rhan hanfodol o agenda ehangach Llywodraeth Cynulliad Cymru ar gyfer gwella gwasanaethau gwaith cymdeithasol yng Nghymru.

Un o egwyddorion allweddol y Radd oedd cryfhau gwybodaeth a sgiliau ymarferwyr gwaith cymdeithasol drwy wella’r profiad dysgu ymarfer i fyfyrwyr.  O fewn y prosiect i Ddiwygio Hyfforddiant Gwaith Cymdeithasol, mae’r Cyngor Gofal wedi cydweithio â Llywodraeth Cynulliad Cymru a phartneriaid eraill i sicrhau bod dysgu ymarfer yn cael ei integreiddio’n iawn i’r radd a bod y trefniadau cyfredol ar gyfer sicrhau cyfleoedd ymarfer digonol yn cael eu datblygu.
Ym mis Awst 2004, cyhoeddodd y Cynulliad ‘Sicrhau Cysondeb mewn Dysgu i Ymarfer’ sy’n nodi agweddau newydd ar gynllunio, darparu a rheoli cyfleoedd dysgu ymarfer.  Mae wedi’i gynllunio i sicrhau gwell canlyniadau i ddefnyddwyr gwasanaethau, mynd i’r afael â diffygion cyfredol yn narpariaeth cyfleoedd ymarfer o ansawdd a sicrhau bod cyflogwyr yn ganolog mewn hyfforddiant gwaith cymdeithasol.

Mae’r Cyngor Gofal, yn ei swyddogaeth fel Rheoleiddiwr Hyfforddiant Gwaith Cymdeithasol, wedi cydweithio i ddatblygu safonau penodol ar gyfer dysgu ymarfer yng Nghymru.  Mae’r 21 safon yn diffinio elfennau allweddol ansawdd dysgu ymarfer a ddarperir gan Raglenni Gradd, Awdurdodau Lleol a darparwyr asiantaeth.

Roedd y Safonau Ymarfer yn destun ymgynghoriad ehangach yn 2005 a chytunodd Bwrdd y Cyngor arnynt ym mis Gorffennaf 2005.  Bydd y Cyngor Gofal yn monitro’r Safonau fel rhan o’i broses o sicrhau ansawdd y Radd.
Rwy’n ystyried y Safonau yn ddull pwysig o sicrhau cysondeb a thegwch mewn dysgu ymarfer ar gyfer pob myfyriwr gwaith cymdeithasol sy’n dilyn y cwrs Gradd.  Nod sylfaenol y fenter hon yw cyfrannu at sicrhau y gellir darparu ymarferwyr gwaith cymdeithasol hyderus, gwybodus a moesegol ar gyfer y dyfodol i ddefnyddwyr gwasanaethau a chynhalwyr yng Nghymru.

Mutale Nyoni

	Cydnabyddiaethau



Hoffai Cyngor Gofal Cymru ddiolch i bawb sydd wedi cymryd rhan yn y gwaith o ddatblygu’r safonau hyn ac sydd wedi mynegi eu hymrwymiad i bwysigrwydd dysgu ymarfer wrth hyfforddi myfyrwyr gwaith cymdeithasol.

Mae’r safonau yn deillio o sawl trafodaeth, rhannu syniadau a gwaith caled ar ran nifer o bobl. Cydnabyddwn gyda diolch y cyfraniadau gan:

· y rhai a aeth i’r gweithdai ymgynghori a gynhaliwyd ledled Cymru;

· y rhai o’r sector gwirfoddol a’r sector annibynnol, asiantaethau statudol, a sefydliadau addysg uwch a gynigiodd eu barn yn ysgrifenedig;

· aelodau o weithgor, a ddewiswyd yn bennaf o greq \o(w,ˆ)\d\ba3() p mwy a sefydlwyd i helpu i ddatblygu’r radd mewn gwaith cymdeithasol, a fireiniodd y safonau i sicrhau eu bod yn fwy penodol; 

· y rhai a gyfrannodd at ddatblygu’r safonau ar gyfer cynnwys defnyddwyr gwasanaethau a chynhalwyr yn y radd mewn gwaith cymdeithasol – helpodd hyn i fireinio eu ffordd o feddwl a’u disgwyliadau ynghylch eu rôl hanfodol o ran dysgu ymarfer ac asesu.

	Yr Egwyddorion sy’n Sail i’r Safonau a’r Broses o’u Gweithredu




Bydd y Safonau a’r broses o’u gweithredu yn:

· gofyn am ymagwedd bartneriaeth tuag at bob agwedd ar ddysgu ymarfer;

· cynnal gwerthoedd penodol gan gynnwys ymrwymiad i ymarfer gwrth-ormesol, cyfle cyfartal a’r iaith Gymraeg;

· 
hyrwyddo ymagwedd greadigol tuag at ddatblygu, gweithredu a chynnal cyfleoedd dysgu ymarfer i ddiwallu anghenion cyfnewidiol defnyddwyr gwasanaethau, cynhalwyr a myfyrwyr;

· 
cydnabod amrywiaeth anghenion myfyrwyr tra’n sicrhau tegwch, digonedd a chysondeb wrth ddiwallu anghenion dysgu ymarfer gan bob darparwr;

· 
cyson â’r Rheolau a’r Gofynion ar gyfer y radd fel y nodir yn ‘Codi Safonau’ ac yn gyson â Chod Ymarfer Cyngor Gofal Cymru; 

· 
cynnal cyfranogiad annatod defnyddwyr gwasanaethau a chynhalwyr mewn dysgu ymarfer.

Er mwyn sicrhau:

· y caiff pob myfyriwr, beth bynnag fo’u llwybr mynediad neu eu llwybr drwy’r radd mewn gwaith cymdeithasol, fynediad i gyfleoedd dysgu ymarfer, profiadau ac asesiadau wedi’u cynllunio’n dda ac sy’n briodol i’r unigolyn. Bydd y trefniadau dysgu ymarfer hyn yn galluogi pob myfyriwr i ddysgu a dangos y wybodaeth, y sgiliau a’r gwerthoedd sy’n ofynnol o dan y Safonau Galwedigaethol Cenedlaethol a’r datganiadau meincnodi ar gyfer gwaith cymdeithasol ar bob lefel o’r radd; 

· y bydd gweithredu’r Safonau hyn mewn trefniadau hyfforddiant cymhwyso gwaith cymdeithasol yn cyfrannu at sicrhau bod gweithwyr cymdeithasol sy’n cymhwyso yn 'gwneud cyfraniad cadarnhaol i ansawdd bywydau pobl ddiamddiffyn, o ran cyfiawnder a chydraddoldeb'
 a’u bod yn ymarferwyr cymwys, ymrwymedig a moesegol.

	Cyflwyniad




Mae’r radd newydd mewn gwaith cymdeithasol wedi’i datblygu i fodloni cymhlethdod a gofynion cynyddol gwaith cymdeithasol cyfoes. Mae wedi’i chynllunio i ddatblygu ymarferwyr medrus, hyddysg a moesegol. Bydd angen i bob rhaglen gradd mewn gwaith cymdeithasol sicrhau y caiff pob myfyriwr gyfleoedd cynyddol wedi’u cynllunio i feithrin y wybodaeth a’r sgiliau angenrheidiol a’u cymhwyso i ymarfer. Dysgu ymarfer
 yw elfen graidd y radd mewn gwaith cymdeithasol erbyn hyn.

Nid yw dysgu ymarfer yn newydd yn y maes hyfforddiant cymhwyso gwaith cymdeithasol. Ond mae’r cyfuniad o’i bwysigrwydd cynyddol; yr amser dysgu ymarfer estynedig a’r cyfrifoldebau ychwanegol ar bob partner rhaglenni gradd ar gyfer sicrhau proses gydlynol, yn golygu y caiff y trefniadau ar gyfer dysgu ymarfer eu hailystyried a’u blaenoriaethu. Mae digonedd, tegwch ac ansawdd oll yn allweddol i ddysgu ymarfer yn y radd newydd.

Beth yw Safon a beth yw nodau’r Safonau?
Nid dim ond drwy ewyllys da a brwdfrydedd y gellir sicrhau dysgu ymarfer o safon yn gyson ledled Cymru (er y cydnabyddir bod llawer o bobl wedi bod yn ymrwymedig iawn i sicrhau dysgu ymarfer effeithiol yn y gorffennol). Mae angen datblygu datganiadau ynghylch elfennau ansawdd a system sy’n ategu’r broses o’u datblygu ac sy’n mesur y broses o’u cyflawni er mwyn sicrhau hyder y caiff ansawdd ei gyflawni.

Mae’r datganiadau canlynol yn ymgais i ddiffinio elfennau allweddol ansawdd wrth ddarparu a chynnal dysgu ymarfer. Disgrifir pob safon mewn datganiad ar wahân. Fe’u datblygwyd mewn ymgynghoriad â phobl sy’n ymwneud ag agweddau gwahanol ar addysg gwaith cymdeithasol, fel menter gan Gyngor Gofal Cymru.

Mae’r safonau yn canolbwyntio ar agweddau meintiol megis niferoedd y cyfleoedd dysgu a ddarperir yn ogystal ag agweddau ansoddol megis profiad y myfyriwr o ddysgu ac o gael ei asesu. Eu nod yw darparu meincnod o’r hyn a ddisgwylir mewn perthynas â’r agweddau gwahanol ar ddysgu ymarfer – er enghraifft, cael amrywiaeth digonol o leoliadau lle y gellir dysgu i wneud gwaith cymdeithasol a phobl i asesu’r dysgu hwnnw; sicrhau bod y dysgu a gyflawnir yn y coleg ac yn y gwaith yn cysylltu â’i gilydd mewn ffordd gydlynol yn yr un modd ag amrywiaeth o bolisïau. Byddant yn sicrhau bod pawb sy’n ymwneud â chynllunio, darparu a rheoli dysgu ymarfer yn ymwybodol o’r hyn a ddisgwylir, ac yn gallu darparu tystiolaeth hefyd y caiff y Safonau eu bodloni, neu y rhagorir arnynt, ble bynnag y ceir achos o ddysgu ymarfer. P’un a ydych yn fyfyriwr neu’n ddefnyddiwr gwasanaeth, yn aseswr ymarfer unigol neu’n rhan o greq \o(w,ˆ)\d\ba3() p darparwyr rhaglenni, byddant yn eich helpu i wybod yr hyn a ddylai fod ar waith ar gyfer dysgu ymarfer a’r camau y bydd eu hangen er mwyn dangos y caiff y Safonau eu cyflawni.

Felly maent wedi’u datblygu i ymdrin â phroblemau yn y gorffennol o ran cyfleoedd annigonol a’r profiadau dysgu i fyfyrwyr nad oeddent yn ddigonol weithiau. 

Yn y pen draw, nod y Safonau yw sicrhau cysondeb a thegwch o ran dysgu ymarfer i bob myfyriwr drwy gydol eu cyfnod ar raglen gradd. Bydd hyn yn ei dro yn cyfrannu at sicrhau y gall defnyddwyr gwasanaethau a chynhalwyr fod yn sieq \o(w,ˆ)\d\ba3() r bod ymarferwyr gwaith cymdeithasol yn fedrus, yn hyddysg ac yn foesegol. Fodd bynnag, nid yw’r Safonau yn bodoli ar eu pennau eu hunain ac mae angen i’r broses o’u gweithredu fod yn rhan o’r broses o weithredu gofynion ehangach y radd. 

Beth arall sy’n berthnasol i’r Safonau hyn?
Mae’r radd mewn gwaith cymdeithasol wedi’i llywio gan nifer o ddogfennau allweddol gan gynnwys:

· ‘Codi Safonau’ Gofynion Cynulliad Cenedlaethol Cymru ar gyfer y radd mewn gwaith cymdeithasol – sy’n nodi’r hyn y mae angen i fyfyriwr ei wybod a’r hyn y mae angen iddo allu ei wneud er mwyn bod yn weithiwr cymdeithasol cymwysedig;

· Rheolau
 Cyngor Gofal Cymru ar gyfer cymeradwyo a sicrhau ansawdd rhaglenni gradd – sy’n cwmpasu meini prawf recriwtio, dethol, dysgu ac asesu yn ogystal ag agweddau o ran adnoddau, y mae’n rhaid i bob rhaglen gradd eu bodloni; 

· Manyleb Cais am Gymeradwyaeth
 Cyngor Gofal Cymru i ddarparu gradd mewn gwaith cymdeithasol – sy’n rhoi canllawiau i ddarparwyr graddau mewn gwaith cymdeithasol.

Mae pob un o’r dogfennau hyn yn cyfeirio at drefniadau angenrheidiol ar gyfer dysgu ymarfer.

Mae i nifer o ddogfennau eraill oblygiadau uniongyrchol ar gyfer dysgu ymarfer hefyd gan gynnwys:

· “Sicrhau Cysondeb mewn Dysgu i Ymarfer”
 – dogfen ganllaw gan Lywodraeth Cynulliad Cymru sy’n pwysleisio’r cysylltiad rhwng cynllunio ar gyfer gwasanaethau, cynllunio’r gweithlu, cynlluniau ar gyfer hyfforddi a datblygu staff a gwaith partneriaeth ar draws y sector gofal cymdeithasol. Mae’r canllawiau yn gosod y gwaith o gynllunio a darparu dysgu ymarfer o fewn y materion hanfodol ehangach hyn. Mae’n datblygu’r hyn sydd wedi gweithio’n dda yn y gorffennol ac yn awgrymu datblygiadau a fydd yn galluogi awdurdodau lleol a’u partneriaid i gyflawni rôl ehangach dysgu ymarfer;

· Cod Ymarfer
 Cyngor Gofal Cymru ar gyfer gweithwyr gofal cymdeithasol a chyflogwyr gweithwyr gofal cymdeithasol. Mae’n ofynnol i gyflogwyr ddarparu cyfleoedd hyfforddi a datblygu i alluogi gweithwyr gofal cymdeithasol i atgyfnerthu a datblygu eu sgiliau a’u gwybodaeth, gan gynnwys gwaith asesu a dysgu ymarfer effeithiol yn y gweithle (3.3);

· Cylchlythyr Rhaglen Flynyddol Datblygu’r Gweithlu Gofal Cymdeithasol
 (SCWDP) gan Lywodraeth Cynulliad Cymru i awdurdodau lleol ar hyfforddi a datblygu staff sy’n rhestru blaenoriaethau a materion hanfodol ac sy’n cynnwys hyfforddiant cymwysterau gwaith cymdeithasol yn y rhain;

· Cod arferion da’r Asiantaeth Sicrhau Ansawdd ar gyfer Addysg Uwch ar ddysgu ar leoliad ac ar fyfyrwyr ag anableddau (2001)
.

Mae’r Safonau hyn yn dod â’r dogfennau gwahanol hyn a’r datganiadau y maent yn eu cynnwys am ddysgu ymarfer at ei gilydd mewn ffordd gydlynol.

Beth yw statws y Safonau hyn?
Mae’r Safonau hyn yn seiliedig ar nifer o drefniadau cysylltiedig gan gynnwys y canlynol:

· bydd Cyngor Gofal Cymru yn ymgorffori Safonau perthnasol fel rhan o’i ganllawiau ar gyfer cymeradwyo’r radd mewn Gwaith Cymdeithasol. Bydd Cyngor Gofal Cymru yn monitro i ba raddau y mae rhaglenni gradd cymeradwy yn cydymffurfio â’r gofynion yn flynyddol. Bydd Cyngor Gofal Cymru yn cynnal adolygiad llawn o bob Rhaglen Gradd tair blynedd ac wedyn bob pum mlynedd;

· bydd y broses o ddyrannu arian ar gyfer dysgu ymarfer i awdurdodau lleol yn dibynnu ar ddatblygu strategaeth tair blynedd a chynllun blynyddol cadarn ar gyfer dysgu ymarfer, sy’n cyflawni’r Safonau ar gyfer dysgu ymarfer, a gaiff eu monitro ac y cyflwynir adroddiad arnynt;

· bydd disgwyl i awdurdodau lleol a’u partneriaid fonitro ansawdd a graddau eu trefniadau eu hunain ar gyfer dysgu ymarfer. Bydd Cyngor Gofal Cymru hefyd yn craffu ar y gwaith hunan-fonitro hwn fel rhan o’u gwaith o fonitro cyllid ymarfer;

· bydd rhaglenni, awdurdodau lleol a’u partneriaid yn monitro Safonau cyfleoedd dysgu ymarfer ar gyfer myfyrwyr unigol a bydd y canlyniadau yn rhan o’r gwaith monitro sydd ei angen ar ddefnyddio cyllid dysgu ymarfer;

· bydd Llywodraeth Cynulliad Cymru yn monitro’r broses o reoli a darparu dysgu ymarfer fel rhan o’r cyfrifoldebau ehangach o ran cynllunio’r gweithlu, adnoddau dynol a datblygu staff sy’n ofynnol yn ôl y cylchlythyr sy’n dyrannu’r grant SCWDP; 

· bydd gwaith adolygu perfformiad awdurdodau lleol yn ystyried effeithlonrwydd trefniadau ar gyfer cefnogi hyfforddiant mewn gwaith cymdeithasol.

Felly mae’n hanfodol i bawb sy’n gysylltiedig â dysgu ymarfer gyrraedd y Safonau.

Beth mae’r Safonau’n ei gwmpasu?
Mae 21 o Safonau, a cheir crynodeb ohonynt ar dudalen 13.

Mae pob Safon yn cynnwys:

· datganiad sy’n disgrifio’r canlyniad a ddisgwylir mewn perthynas ag agwedd benodol ar ddysgu ymarfer;

· rhannau perthnasol o’r Rheolau a’r Gofynion y mae’n rhaid i bob rhaglen gradd mewn gwaith cymdeithasol eu bodloni yn ogystal â rhannau o unrhyw ganllawiau eraill sy’n ategu’r Safonau unigol
;

· rhestr o’r dystiolaeth i’w darparu i ddangos bod y Safon wedi’i chyflawni;

· awgrym o’r gweithgareddau a allai ategu’r gwaith o gyflawni a dangos y Safon. Enghreifftiau yw’r rhain.

Caiff y Safonau eu clystyru o dan dri phennawd:

· Safonau dysgu ymarfer ar gyfer rhaglenni gradd mewn gwaith cymdeithasol;

· Safonau dysgu ymarfer ar gyfer awdurdodau lleol a’u partneriaid sy’n asiantaethau;

· Safonau dysgu ymarfer ar gyfer myfyrwyr unigol.

Caiff trefniadau rheoli, dysgu ac asesu a chanlyniadau sicrhau ansawdd eu cynnwys o dan dri phrif bennawd y Safonau.

Am fod gwerthoedd a dimensiynau cyfle cyfartal yn rhan annatod o bob agwedd ar addysg ac ymarfer gwaith cymdeithasol, caiff y rhain eu cynnwys yn y Safonau fel tystiolaeth hanfodol – er enghraifft, mewn perthynas â sicrhau y caiff myfyrwyr gyfleoedd i ddysgu ac i gael eu hasesu drwy gyfrwng y Gymraeg a bod SAU yn gweithio i fodloni gofynion yr Asiantaeth Sicrhau Ansawdd mewn perthynas â myfyrwyr anabl.

Mae rhai Safonau yn gorgyffwrdd. Mae hyn yn arbennig o wir o ran rhai Safonau dysgu ymarfer ar gyfer myfyrwyr unigol sy’n gorgyffwrdd â’r rhai ar gyfer rhaglenni gradd ac asiantaethau. Mae’r gorgyffwrdd hwn wedi’i gynllunio i sicrhau mai myfyrwyr sydd wrth wraidd y Safonau ac er mwyn hyrwyddo dysgu ymarfer cydlynol, cydgysylltiedig ac integredig sydd ei angen ar y radd. 

Efallai y bydd hefyd yn ddefnyddiol ystyried y safonau fel petaent yn gweithio mewn haenau. Er mwyn defnyddio sicrwydd ansawdd fel enghraifft arall:

· Mae gan bob rhaglen gradd gyfrifoldeb sicrwydd ansawdd cyffredinol mewn perthynas â’r dysgu ymarfer a ddarperir gan yr holl bartneriaid yn y rhaglen ac i roi adborth o ran goblygiadau’r wybodaeth a gesglir fel rhan o’r broses o sicrhau ansawdd a datblygu’r rhaglen;

· Bydd angen i bob awdurdod lleol sicrhau ansawdd yr holl ddysgu ymarfer;

· Cyfleoedd a gaiff eu hariannu a’u cefnogi yn ei ardal ac sy’n rhoi’r wybodaeth hon i’w asiantaethau partner yn ogystal ag i’r rhaglen gradd mewn gwaith cymdeithasol;

· Bydd angen i gyfleoedd dysgu ymarfer unigol sicrhau ansawdd yr hyn a gynigiant hefyd.

Mae pob un o’r haenau hyn yn cyfrannu at asesiad cyffredinol ansawdd y dysgu ymarfer a ddarperir.

Efallai y bydd angen y dystiolaeth sydd ei hangen ar gyfer un Safon ar gyfer Safonau eraill hefyd; mae hyn wedi’i gynllunio hefyd i sicrhau cydlyniaeth ac i sicrhau nad yw’r gwaith o gasglu a darparu’r dystiolaeth yn rhy lafurus.

Sut y bwriedir defnyddio’r Safonau?

Am fod y Safonau’n cwmpasu amrywiaeth o agweddau dysgu ymarfer, efallai y bydd rhai yn fwy perthnasol i rai darllenwyr nag eraill. Ar y dechrau, efallai y byddwch am ddod yn gyfarwydd â’r Safonau sydd fwyaf perthnasol i’ch amgylchiadau chi a’ch rôl chi. Os ydych yn fyfyriwr, efallai y byddwch am ddechrau gyda’r Safonau sy’n ymwneud â chyfleoedd dysgu unigol; os ydych yn gweithio mewn lleoliad addysgol sy’n cynnig y radd mewn gwaith cymdeithasol, efallai y byddwch am wybod am y Safonau sy’n canolbwyntio ar y rhaglen gradd. Os ydych yn gweithio mewn awdurdod lleol a bod gennych gyfrifoldeb dros ddysgu ymarfer, efallai y byddwch am ddechrau gyda’r Safonau sy’n canolbwyntio ar asiantaethau. Os ydych yn gweithio mewn sefydliad gwirfoddol sydd wedi cynnig ‘lleoliadau’ i weithwyr gwaith cymdeithasol yn draddodiadol, gallech ddechrau gyda’r Safonau ynghylch cyfleoedd dysgu unigol neu’r Safonau sy’n ymwneud ag asiantaethau. Bydd angen i asiantaethau a rhaglenni ymdrin â’r Safonau sy’n ymwneud â chyfleoedd dysgu unigol.

Os ydych yn ddefnyddiwr gwasanaeth neu’n gynhaliwr, gallech fod yn gysylltiedig â’r radd mewn ffyrdd gwahanol. Er enghraifft, efallai eich bod yn cael gwasanaethau gan fyfyriwr gwaith cymdeithasol ac y gofynnir i chi roi eich barn ar ba mor dda iddo wneud hyn. Byddai’r Safon ar asesu o dan gyfleoedd dysgu unigol yn berthnasol. Efallai y byddwch yn dweud wrth fyfyrwyr am eich profiadau o waith cymdeithasol neu beth yw nodweddion gweithiwr cymdeithasol da mewn sesiwn mewn coleg, neu efallai y byddwch yn cymryd rhan yn y gwaith o asesu portffolios myfyrwyr. Bydd penderfynu pa Safonau i’w darllen yn dibynnu ar eich cyfranogiad a’ch diddordeb. Gallech droi at y dudalen sy’n rhoi crynodeb o’r Safonau i gael awgrymiadau yngleq \o(y,ˆ)\d\ba3() n â lle i ddechrau.

Gall unrhyw un o’r rolau hyn gynnwys cyfrannu at greu, casglu neu gyflwyno’r dystiolaeth.

Yn gryno:

· ystyriwch pa safonau sydd fwyaf perthnasol i’ch cyfranogiad chi o ran dysgu ymarfer;

· edrychwch ar y dystiolaeth sydd ei hangen er mwyn dangos y caiff y Safon ei chyrraedd;

· defnyddiwch y camau a argymhellir i ddatblygu eich rhai chi eich hunain.

Pa mor hir y bydd y Safonau hyn yn para?
Am fod syniadau o ran ansawdd yn newid dros amser yng ngoleuni adborth gan fyfyrwyr, defnyddwyr gwasanaethau, cynhalwyr a’r rhai sy’n ymwneud â dysgu ymarfer, cytunwyd ar derfyn amser o 2008/9 ar gyfer y Safonau hyn. Erbyn hynny, ni fydd y radd mewn gwaith cymdeithasol yn ‘newydd’ mwyach, ond bydd angen iddi barhau i fod yn ddeinamig ac ymateb i ddisgwyliadau newydd. Caiff y Safonau hyn eu hadolygu bryd hynny. 

	Crynodeb o’r Safonau




Safonau Dysgu Ymarfer ar gyfer Rhaglenni Gradd mewn Gwaith Cymdeithasol:

1. 
Ceir cynllun strategol a gweithredol ymarferol ar gyfer dysgu ymarfer sy’n rhan annatod o’r cytundeb partneriaeth rhaglenni gradd.

2. 
Ceir ymagwedd yn seiliedig ar ymarfer tuag at gynllunio a datblygu’r cwricwlwm academaidd ac ymarfer gan y bartneriaeth rhaglenni gradd sy’n galluogi pob myfyriwr i ddatblygu, cymhwyso a dangos y canlyniadau dysgu gofynnol ym mhob un o’u cyfleoedd dysgu ymarfer.

3. 
Ceir trefniadau amserol, priodol ac effeithiol ar gyfer pob cyfnod dysgu ymarfer ar gyfer pob myfyriwr.

4. 
Mae trefniadau asesu’r bartneriaeth rhaglenni gradd yn sicrhau cysondeb mewn prosesau asesu, gwaith cymhwyso a chanlyniadau.

5. 
Ceir trefniadau sicrhau ansawdd sy’n canolbwyntio ar gyfleoedd dysgu ymarfer ac sy’n cyfrannu at ddatblygiad parhaus y rhaglen gradd.

6
Mae myfyrwyr, defnyddwyr gwasanaethau, cynhalwyr ac eraill sy’n cyfrannu at ddysgu ac asesu ymarfer yn gwybod sut i gael gafael ar y polisïau a’r gweithdrefnau sicrhau ansawdd perthnasol a’u defnyddio.

7. 
Mae polisïau a gweithdrefnau cyfle cyfartal y rhaglen gradd sy’n bodloni gofynion y radd mewn gwaith cymdeithasol yn cynnwys dimensiynau dysgu ymarfer.

Safonau ar gyfer dysgu ymarfer ar gyfer Awdurdodau Lleol a’u partneriaid sy’n asiantaethau: 

8. Mae trefniadau partneriaeth cydweithredol ar waith i ddiwallu’r angen a nodwyd gan y gweithlu i weithwyr cymdeithasol gael hyfforddiant cymhwyso rhwng:

(a) awdurdod(au) lleol ac un neu fwy o raglenni gradd;

(b) yr awdurdod(au) lleol a’r sector gwirfoddol a’r sector annibynnol sy’n sicrhau eu bod yn cymryd rhan mewn dysgu ymarfer ar lefelau strategol a gweithredol.

9. 
Mae trefniadau cytundebol ar waith i sicrhau cysylltiad effeithiol rhwng awdurdod lleol a myfyrwyr gwaith cymdeithasol a enwir yn ystod cyfnod eu hyfforddiant, beth bynnag fo’u llwybr mynediad.

10. 
Mae digon o gyfleoedd dysgu ymarfer ac amrywiaeth digonol ohonynt fel y nodwyd yn y cytundeb partneriaeth â’r rhaglen(ni) gradd.

11.
 Mae cyfleoedd dysgu ymarfer yn dangos ac yn cynnal ymarfer moesegol, gwrth-wahaniaethol sy’n sensitif i iaith.

12. 
Mae’r asiantaeth wedi cynllunio i sicrhau bod digon o aseswyr ymarfer cymwys ac eraill ar gael i gyfrannu at ddysgu ymarfer ac asesu fel y cytunwyd yn y cytundebau partneriaeth.

13. 
Mae gan yr awdurdod lleol gynllun rheoli ariannol blynyddol i ategu’r broses o ddarparu a datblygu dysgu ymarfer.

14.
Mae prosesau sicrhau ansawdd ar waith sy’n llywio’r broses o ddatblygu dysgu ymarfer mewn asiantaethau unigol ac sy’n bwydo i drefniadau Sicrhau Ansawdd rhaglenni gradd. 

Safonau cyfleoedd dysgu ymarfer ar gyfer myfyrwyr unigol:

15. 
Mae pob myfyriwr yn deall y polisïau a’r trefniadau cysylltu/cynnal beth bynnag fo’u llwybr mynediad i’r rhaglen gradd a thrwyddi.

16. 
Mae’r myfyrwyr yn gwybod beth a ddisgwylir ohonynt a’r hyn y gallant ei ddisgwyl gan eraill yn eu cyfle dysgu ymarfer.

17.
Mae’r cyfleusterau yn yr asiantaeth yn gwneud cyfraniad cadarnhaol i amgylchedd dysgu pob myfyriwr a’u gallu i gyrraedd y lefel hyfedredd gofynnol.

18. Caiff pob myfyriwr yr amrywiaeth o gyfleoedd dysgu ymarfer sydd eu hangen, gan arwain at brofiadau dysgu cydlynol a chronnol sy’n ymatebol i’w hymagwedd a’u hanghenion dysgu a nodwyd ac yn sicrhau y gellir cyflawni’r canlyniadau dysgu.

19. 
Caiff pob myfyriwr oruchwyliaeth reolaidd, adeiladol wedi’i chynllunio sy’n briodol i’w hymagwedd dysgu a’u hanghenion dysgu a nodwyd.

20. 
Mae’r myfyrwyr yn deall y trefniadau, y dulliau a’r gofynion asesu, gan gynnwys y rhai ar gyfer defnyddio’r iaith Gymraeg, cyfranogiad defnyddwyr gwasanaethau a chynhalwyr ac arsylwi uniongyrchol, a gaiff eu cymhwyso ym mhob cyfnod dysgu ymarfer.

21. Mae’r myfyrwyr yn cymryd rhan yn y gwaith o lunio a choladu adborth a gwneud gwaith dilynol arno. Mae’r asiantaethau a’r rhaglenni gradd yn gofyn iddynt am yr adborth hwn ar eu profiad dysgu ymarfer.

Safonau Dysgu Ymarfer

ar gyfer Rhaglenni Gradd

Safon 1

Ceir cynllun strategol a gweithredol ymarferol ar gyfer dysgu ymarfer sy’n rhan annatod o’r cytundeb partneriaeth rhaglenni gradd.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad addysg uwch lunio o leiaf un cytundeb ysgrifenedig gydag unigolyn sy’n cyflogi gweithwyr cymdeithasol yn ystod ei fusnes/busnes ei hun neu wrth arfer ei swyddogaethau, lle y mae’r unigolyn yn cytuno i ddarparu adnoddau penodol (gan gynnwys digon o gyfleoedd dysgu ymarfer) er mwyn cefnogi’r broses o ddarparu’r rhaglen gradd (“cytundeb partneriaeth").  

· Drwy’r cytundeb(au) partneriaeth ac fel arall, mae’n rhaid bod gan y sefydliad ddigon o adnoddau i sicrhau: 

· y caiff myfyrwyr ddigon o gyfleoedd dysgu ymarfer;

· bod digon o aseswyr ymarfer i asesu myfyrwyr ym mhob cyfnod dysgu; 

· y gall myfyrwyr ddysgu a chael eu hasesu drwy gyfrwng y Gymraeg.

Canllawiau perthnasol: noda 'Sicrhau Cysondeb mewn Dysgu i Ymarfer' y bydd awdurdodau lleol yn gyfrifol am sicrhau y darperir cyfleoedd dysgu ymarfer ac asesiadau ymarfer priodol ar gyfer holl hyfforddiant y myfyriwr, yn hytrach na rhan ohono (t 31). 

Dysgu ar leoliadau’r QAA – egwyddor gyffredinol:

· Lle mae dysgu ar leoliad yn rhan fwriadedig o raglen astudio, dylai sefydliadau sicrhau y caiff eu cyfrifoldebau o ran dysgu ar leoliadau eu diffinio’n glir. 

Y dystiolaeth angenrheidiol ar gyfer Safon 1:

· Cynllun strategol ar gyfer dysgu ymarfer ar gyfer cyfnod tair blynedd sy’n cynnwys:

· amcanion gweithredol ar gyfer pob blwyddyn o’r cynllun;

· cynllun nodi adnoddau a defnyddio adnoddau sy’n gysylltiedig â nifer y myfyrwyr;

· trefniadau hyfforddi a chymorth ar gyfer y rhai sy’n gysylltiedig â dysgu ymarfer;

· cyfleoedd dysgu ac asesu drwy gyfrwng y Gymraeg;

· gwaith Sicrwydd Ansawdd a datblygiadau a fydd eu hangen yn y dyfodol i ymdrin â diffygion hysbys;

· sut yr ymdrinnir ag agweddau ar gyfle cyfartal;

· cynnwys defnyddwyr gwasanaethau a chynhalwyr;

· ffurflenni contract ar gyfer y trefniadau cysylltu/cynnal
 rhwng y rhaglen gradd, yr awdurdod lleol a’r myfyriwr, gan ddangos penderfyniadau, amserlenni, disgwyliadau, cyfrifoldebau a threfniadau ar gyfer ymateb i amgylchiadau a allai fygwth cyfle dysgu ymarfer;

· casglu gwybodaeth archwilio o bartneriaid yr Awdurdod Lleol o ran nifer y cyfleoedd dysgu ymarfer sydd ar gael a’u hamrywiaeth; nifer yr aseswyr ymarfer presennol a darpar aseswyr ymarfer, gan gynnwys y rhai a all ddarparu cyfleoedd dysgu drwy gyfrwng y Gymraeg;

· proses fonitro ar gyfer y trefniadau cysylltu/cynnal.

Camau a argymhellir:

Gellid defnyddio gwybodaeth am y gweithlu megis proffil yr asiantaeth(au) o’r gweithlu a symudiadau’r gweithlu, i lywio’r broses o ystyried yr opsiynau cysylltu/cynnal.

Gellid cynnwys defnyddwyr gwasanaethau, cynhalwyr a myfyrwyr mewn ‘Gweithgor Dysgu Ymarfer’ sy’n datblygu, yn monitro ac yn mireinio’r amcanion gweithredol blynyddol.

Gallai fod yn ddefnyddiol i’r broses o fonitro’r trefniadau cysylltu/cynnal ystyried amgylchiadau lle y bu’n rhaid eu newid.

Efallai y bydd yn ddefnyddiol i unrhyw archwiliad o bobl a all gyfrannu at ddysgu ymarfer wahaniaethu rhwng cymhwysedd a hyder wrth ysgrifennu a siarad Cymraeg. 

Er enghraifft, mewn ardaloedd lle mai Saesneg a siaredir gan y mwyafrif, efallai y bydd yn ddefnyddiol archwilio sut i ddatblygu a chefnogi defnyddwyr gwasanaethau a chynhalwyr a hoffai gyfrannu drwy gyfrwng y Gymraeg at y gwaith o gynllunio ar gyfer dysgu ymarfer a chyfrannu at y broses honno ac a all wneud hynny.

Cysylltwch y dystiolaeth sydd ei hangen i gyrraedd y safon hon â Safonau 3 a 4 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.



Safon 2

Ceir ymagwedd yn seiliedig ar ymarfer tuag at gynllunio a datblygu’r cwricwlwm academaidd ac ymarfer gan y bartneriaeth rhaglenni gradd sy’n galluogi pob myfyriwr i ddatblygu, cymhwyso a dangos y canlyniadau dysgu gofynnol ym mhob un o’u cyfleoedd dysgu ymarfer.

Yr hyn sy’n ofynnol gan Reolau Cyngor Gofal Cymru:

· Y gall pob rhaglen sicrhau y bydd yn galluogi myfyrwyr i gyrraedd y safonau hyfedredd gofynnol mewn maes gwaith cymdeithasol perthnasol (a gynhwysir yn y meini prawf dysgu).

Y dystiolaeth angenrheidiol ar gyfer Safon 2:

· Strategaethau ysgrifenedig i sicrhau cysondeb rhwng y 1200 o oriau o ddysgu academaidd a’r 200 o ddiwrnodau o gyfleoedd dysgu ymarfer.

· Adborth myfyrwyr ar y graddau yr oedd cyfleoedd dysgu yn y coleg ac mewn ymarfer wedi’u hintegreiddio â’i gilydd ac wedi eu galluogi i ddangos y canlyniadau dysgu gofynnol.

Camau a argymhellir:

Gallai aseswyr ymarfer, defnyddwyr gwasanaethau a chynhalwyr, ac eraill ag arbenigedd ym maes ymarfer gyfrannu at ddatblygu a chyflwyno’r rhaglen ddysgu a ddarperir yn y coleg; a gallai tiwtoriaid gyfrannu at ddatblygu ymarfer mewn asiantaethau. Gallai asiantaethau sicrhau y caiff staff colegau y wybodaeth ddiweddaraf am faterion presennol o ran ymarfer ar draws y sector.

Gallai’r Llawlyfr Myfyrwyr roi enghreifftiau o sut y dylid integreiddio dysgu ar draws asiantaethau a lleoliadau addysgol.

Gallai rhaglenni gradd roi gwybodaeth i’r awdurdod(au) lleol perthnasol a’u partneriaid ar yr hyn a ddysgir a sut y caiff sgiliau eu datblygu yn y coleg y gellid ei dosbarthu i leoliadau dysgu ymarfer.

Gallai myfyrwyr gymharu’r polisïau Cyfle Cyfartal a’r ffordd o’u gweithredu’n ymarferol â’r addysgu ar gyfle cyfartal ac ymarfer gwrth-wahaniaethol yn y coleg.

Safon 3

Ceir trefniadau amserol, priodol ac effeithiol ar gyfer pob cyfnod dysgu ymarfer ar gyfer pob myfyriwr.

Dysgu ar leoliadau’r QAA – egwyddor:
· 'Dylai sefydliadau sicrhau y caiff myfyrwyr ganllawiau a chymorth priodol i baratoi ar gyfer eu lleoliadau, yn ystod eu lleoliadau ac ar eu hôl'.

Myfyrwyr anabl y QAA- egwyddor:

· Dylid nodi anghenion ymgeiswyr anabl o ran cymorth a’u hasesu mewn ffordd effeithiol ac amserol, gan ystyried barn yr ymgeisydd.

Y dystiolaeth angenrheidiol ar gyfer Safon 3:

· Mae’r Llawlyfr Myfyrwyr yn cynnwys adran ar baratoi ar gyfer defnyddio cyfleoedd dysgu ymarfer yn effeithiol a’r cyfrifoldebau sy’n gysylltiedig â hynny.

· Amserlen gynllunio sy’n dangos pryd y mae’r camau gweithredu allweddol yn digwydd, gan gynnwys paratoi ar gyfer cyfnodau dysgu ymarfer, a throsglwyddo gwybodaeth am anghenion dysgu’r myfyrwyr a nodwyd. 

· Adborth gan fyfyrwyr ar effeithlonrwydd ac amseroldeb y gwaith paratoi a’r cymorth a roddir gan gynnwys amser i ganiatáu ar gyfer negodi’r ddarpariaeth o unrhyw gymorth angenrheidiol ar gyfer myfyrwyr anabl a chytuno ar y ddarpariaeth honno.

· Strategaeth ar gyfer cynnwys defnyddwyr gwasanaethau a chynhalwyr wrth gynllunio cyfnodau dysgu ymarfer a pharatoi ar eu cyfer.

Camau a argymhellir:

Gallai tiwtoriaid coleg ac aseswyr/hwyluswyr asiantaethau ddarparu sesiynau rhagarweiniol ar y cyd i baratoi ar gyfer pob cyfnod dysgu ymarfer ar agweddau megis goruchwylio myfyrwyr, iechyd a diogelwch, rôl y myfyrwyr, chwythu’r chwiban a chysylltiadau â’r Cod Ymarfer. Gallent hefyd gynnwys defnyddwyr gwasanaethau a chynhalwyr.

Gellid trefnu cymorth parhaus i glystyrau o fyfyrwyr, wedi’i lunio’n arbennig i ddiwallu eu hanghenion penodol neu’n ymwneud yn benodol â’u hunaniaeth o bosibl, megis grwpiau ar gyfer myfyrwyr duon a lleiafrifoedd ethnig. 

Gellid defnyddio’r adolygiad interim i asesu a yw’r cymorth a gynigir yn ddigonol ac i gynllunio ar gyfer unrhyw newidiadau sydd eu hangen.

Cysylltwch y dystiolaeth sydd ei hangen i gyrraedd y safon hon â Safon 8 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.
Safon 4

Mae trefniadau asesu’r rhaglenni gradd yn sicrhau cysondeb mewn prosesau asesu, gwaith cymhwyso a chanlyniadau.

Yr hyn sy’n ofynnol gan Reolau Cyngor Gofal Cymru:

· Caiff pob myfyriwr ei asesu ym mhob cyfnod dysgu ymarfer gan weithwyr cymdeithasol cymwysedig a phrofiadol sy’n aseswr cymwysedig neu sy’n hyfforddi i fod yn aseswr cymwysedig.

· Caiff dysgu ymarfer pob myfyriwr ei asesu drwy sesiynau arsylwi uniongyrchol o leiaf chwe gwaith ym mhob cyfnod ymarfer a asesir y mae’n rhaid i bedwar o’r rhain fod yn sesiynau arsylwi gwaith uniongyrchol gyda defnyddwyr gwasanaethau.

· Adolygiad interim o gynnydd pob myfyriwr yn ystod pob un o’r cyfnodau dysgu ymarfer a asesir.

· Systemau ar gyfer nodi myfyrwyr y mae eu dysgu ymarfer yn nodi na allant gyrraedd y Safon hyfedredd ofynnol mewn maes gwaith cymdeithasol perthnasol o bosibl erbyn diwedd eu hyfforddiant a chymryd camau priodol.

· Sefydlu panel asesu ymarfer (yn cynnwys staff y rhaglen gradd, cynrychiolwyr cyflogwyr gweithwyr cymdeithasol a defnyddwyr gwasanaethau cymdeithasol) i reoli’r broses o asesu ymarfer, safoni argymhellion aseswyr ymarfer a chynnig argymhellion yn unol â hynny ar bob myfyriwr i’r Bwrdd Arholi.

· Mae’n rhaid i’r sefydliad hyrwyddo a pharchu cyfle cyfartal, ymarfer gwrth-wahaniaethol a hawliau dynol (yn unol â Deddf Hawliau Dynol 1998) ym mhob agwedd ar y gwaith o ddarparu’r rhaglen gan gynnwys asesu myfyrwyr ar y rhaglen.

QAA – myfyrwyr anabl – egwyddor:

· Dylai polisïau, arferion a gweithdrefnau asesu ac arholi roi’r un cyfle i fyfyrwyr anabl â’u cyfoedion i ddangos bod y canlyniadau dysgu wedi’u cyflawni. 

Y dystiolaeth angenrheidiol ar gyfer Safon 4:

· Trefniadau ar gyfer asesu, safoni a chynnig argymhellion drwy gyfrwng y Gymraeg.

· Coladu’r wybodaeth archwilio a gesglir gan bartneriaid sy’n asiantaethau am gymwysterau a hyfforddiant aseswyr ymarfer a’r niferoedd a all asesu drwy gyfrwng y Gymraeg.

· Rhaglen o hyfforddiant ar gael i bobl a fydd yn cyfrannu at asesu myfyrwyr gan gwmpasu disgwyliadau a threfniadau asesu, cyfle cyfartal, ystyriaethau wrth asesu a gofynion penodol y radd mewn gwaith cymdeithasol. 

· Ffigurau o ran y nifer sy’n manteisio ar yr hyfforddiant sydd ar gael. 

· 
Trefniadau gohirio a therfynu sy’n cwmpasu’r SAU a’r trefniadau cysylltu a secondiadau asiantaethau. 

· Polisïau a gweithdrefnau ar y trefniadau asesu gan gynnwys cyfranogiad defnyddwyr gwasanaethau a chynhalwyr a’r cysylltiadau sydd rhwng hynny a pholisïau a gweithdrefnau cyfle cyfartal.

Camau a argymhellir:

Gellid datblygu trefniadau cysgodi a sefydlu i ddefnyddwyr gwasanaethau a chynhalwyr nad ydynt yn gyfarwydd â disgwyliadau’r radd, gan gynnwys ar gyfer defnyddwyr gwasanaethau sy’n aelodau o’r Panel Asesu Ymarfer.

Gallai defnyddwyr gwasanaethau a chynhalwyr gyfrannu at syniadau ar y ffordd orau o’u cynnwys yn y gwaith o ddarparu adborth i fyfyrwyr ac am y cyfle dysgu ymarfer.

Gellid casglu adborth gan fyfyrwyr ar y graddau yr oedd y cyfle dysgu ymarfer wedi eu galluogi i gyflawni’r canlyniadau dysgu gofynnol mewn ffordd deg a chyfiawn.

Gallai contractau ar gyfer y prosesau cysylltu/cynnal gynnwys gwybodaeth ar yr hyn sy’n digwydd os na chwblheir y radd neu os argymhellir y dylai’r myfyriwr fethu’r radd ar lefel rhaglenni ac asiantaethau.

Cysylltwch y dystiolaeth sydd ei hangen i gyrraedd y safon hon â Safonau 4 a 9 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.

Safon 5

Ceir trefniadau sicrhau ansawdd sy’n canolbwyntio ar gyfleoedd dysgu ymarfer ac sy’n cyfrannu at ddatblygiad parhaus y rhaglen gradd.

Yr hyn sy’n ofynnol gan Reolau Cyngor Gofal Cymru:

· O leiaf bob blwyddyn, gofyn am safbwyntiau myfyrwyr, defnyddwyr gwasanaethau cymdeithasol a chynhalwyr, staff sy’n ymwneud ag addysgu ac asesu academaidd ac ymarfer a chyflogwyr gweithwyr cymdeithasol am y rhaglen gradd ac ymateb iddynt.

· Mae’n rhaid i’r sefydliad wneud trefniadau ar gyfer monitro ac adolygu pob agwedd ar y rhaglen gradd a chydymffurfio â’r trefniadau hynny. 

· Mae’n rhaid i’r broses sicrhau ansawdd gynnwys pobl eraill (gan gynnwys defnyddwyr gwasanaethau cymdeithasol a chynhalwyr) sy’n gysylltiedig â’r gwaith o ddarparu’r rhaglen, yn ogystal â staff y rhaglen gradd. 

Dysgu ar leoliadau’r QAA – egwyddor:

· Dylai sefydliadau fonitro ac adolygu effeithiolrwydd eu polisïau a’u gweithdrefnau wrth sicrhau cyfleoedd dysgu effeithiol ar leoliadau. 

Y dystiolaeth angenrheidiol ar gyfer Safon 5:

· Polisïau a phrosesau sicrhau ansawdd ar gyfer trefniadau a phrofiadau dysgu ymarfer.

· Cynllun ar gyfer adolygu a choladu profiadau cyfranwyr i ddysgu ymarfer, gan gynnwys y rhai sy’n cyfrannu drwy gyfrwng y Gymraeg.

· Strategaeth ar gyfer cynnwys defnyddwyr gwasanaethau a chynhalwyr i ddatblygu’r cynllun ar gyfer adolygu eu profiad.

· Archwiliad o safbwyntiau myfyrwyr o’u profiad unigol yn ogystal â’r profiad cyffredinol o ddysgu ymarfer yn y rhaglen gradd.

· Adroddiad monitro blynyddol ar drefniadau dysgu ymarfer.

· Cynllun gweithredu ar gyfer dysgu ymarfer sy’n deillio o argymhellion yr adroddiad monitro blynyddol. 

Camau a argymhellir:

Gellid defnyddio’r offeryn Archwilio Dysgu Ymarfer (PLQeT) a ddatblygwyd gan y Tasglu Dysgu Ymarfer yn Lloegr
 neu ei addasu i werthuso dimensiynau gwahanol trefniadau dysgu ymarfer. 

Gellid datblygu amrywiaeth eang o ddulliau ar gyfer casglu gwybodaeth am adborth gan gynnwys holiaduron, grwpiau ffocws, blychau syniadau, arolwg bach dros y ffôn ac ati. Gellid cynnwys defnyddwyr gwasanaethau a chynhalwyr yn y dasg o ddatblygu’r dulliau gwahanol. Gallai greq \o(w,ˆ)\d\ba3() p priodol megis gweithgor dysgu ymarfer neu’r panel asesu ymarfer goladu’r rhain.

Gellir rhoi cynnig ar amrywiaeth o brosesau ychwanegol ar gyfer casglu gwybodaeth o’r sector annibynnol a’r sector gwirfoddol, megis drwy fonitro contractau a chyfarfodydd rheolaidd â darparwyr.

Cysylltwch y dystiolaeth sydd ei hangen i gyrraedd y safon hon â Safon 10 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.
Safon 6

Mae myfyrwyr, defnyddwyr gwasanaethau, cynhalwyr ac eraill sy’n cyfrannu at ddysgu ac asesu ymarfer yn gwybod sut i gael gafael ar y polisïau a’r gweithdrefnau perthnasol a’u defnyddio.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad lunio gweithdrefnau ar gyfer cwynion, terfyniadau, apeliadau a chwythu’r chwiban a rhoi cyhoeddusrwydd iddynt.

· Mae’n rhaid bod gan y sefydliad bolisi cyfle cyfartal, polisi gwrth-wahaniaethol a pholisi Iaith Gymraeg.

Y dystiolaeth angenrheidiol ar gyfer Safon 6:

· Mae’r Llawlyfr Myfyrwyr yn egluro’r cysylltiadau rhwng polisïau/gweithdrefnau a dysgu ymarfer.

· Strategaeth ar gyfer dosbarthu polisïau perthnasol i bawb sy’n ymwneud â dysgu ymarfer.

· Mae ffurflenni contract ar gyfer trefniadau cysylltu/cynnal gydag asiantaethau yn cyfeirio’n benodol at bolisïau a gweithdrefnau priodol.

Camau a argymhellir:

Gellid sefydlu sesiwn ‘paratoi ar gyfer dysgu ymarfer’ i ymchwilio i’r hyn y dylid ei wneud os bydd problemau yn codi, y cysylltiadau â pholisïau Sicrhau Ansawdd a’r Cod Ymarfer.

Gellid cynnwys defnyddwyr gwasanaethau a chynhalwyr yn y gwaith o ddatblygu canllaw hygyrch ar gyfer defnyddwyr a chynhalwyr sy’n cyfranogi yn y radd o ran pryd a sut i chwythu’r chwiban neu gwyno, neu sut i geisio cymorth a chamau gweithredu pan fydd achosion o aflonyddu neu gamwahaniaethu yn codi.

Cysylltwch y dystiolaeth sydd ei hangen i gyrraedd y safon hon â Safon 4 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.
Safon 7

Mae polisïau a gweithdrefnau cyfle cyfartal y rhaglen gradd sy’n bodloni gofynion y radd mewn gwaith cymdeithasol yn cynnwys dimensiynau dysgu ymarfer.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad hyrwyddo a pharchu cyfle cyfartal, ymarfer gwrth-wahaniaethol a hawliau dynol (yn unol â Deddf Hawliau Dynol 1998) ym mhob agwedd ar ddarparu’r rhaglen gan gynnwys ond heb fod yn gyfyngedig i: 

· 
gyflwyno’r rhaglen;

· 
asesu myfyrwyr ar y rhaglen;

· 
mae’n rhaid bod gan y sefydliad bolisi cyfle cyfartal, polisi gwrth-wahaniaethol a pholisi Iaith Gymraeg sy’n adlewyrchu gofynion cyfreithiol a gofynion y rheolau (sic) hyn.

Y dystiolaeth angenrheidiol ar gyfer Safon 7:

· Polisïau sy’n ymwneud â dysgu ymarfer a chyfle cyfartal gan gynnwys – recriwtio a dethol, asesu myfyrwyr, bwlio ac aflonyddu, yr Iaith Gymraeg.

· Llawlyfr myfyrwyr – adran ar oblygiadau polisïau Cyfle Cyfartal ar gyfer myfyrwyr a dysgu ymarfer.

· Rhaglen hyfforddi yn dangos bod polisïau Cyfle Cyfartal ac agweddau ar ymarfer gwrth-wahaniaethol wedi’u cynnwys ar gyfer aseswyr ymarfer ac eraill sy’n cyfrannu at ddysgu ymarfer.

· Trefniadau ar gyfer monitro a gwerthuso Cyfle Cyfartal a dimensiynau dysgu ymarfer cysylltiedig.

· Mae’r cynllun ar gyfer dysgu ymarfer yn cynnwys strategaethau ar gyfer diogelu myfyrwyr rhag cael eu cam-drin neu eu gwthio i’r cyrion. 

Camau a argymhellir:

Datblygir gwybodaeth sy’n dangos y cysylltiadau rhwng polisïau a gweithdrefnau’r SAU a pholisïau a gweithdrefnau partneriaid sy’n asiantaethau mewn fformat hygyrch a dealladwy. 

Mae rhaglenni yn datblygu cymorth a phrosesau ymgynghori ar gyfer myfyrwyr a allai gael eu hynysu neu eu gwthio i’r cyrion yn ystod cyfleoedd dysgu ymarfer ac yn rhoi cyhoeddusrwydd i’r cymorth a’r prosesau ymgynghori hynny. 

Safonau Dysgu Ymarfer 

ar gyfer Awdurdodau Lleol 

a’u Partneriaid sy’n Asiantaethau

Safon 8

Mae trefniadau partneriaeth cydweithredol ar waith i ddiwallu’r angen a nodwyd gan y gweithlu i weithwyr cymdeithasol gael hyfforddiant cymhwyso rhwng: 

· awdurdod(au) lleol ac un neu fwy o raglenni gradd;

· yr awdurdod(au) lleol a’r sector gwirfoddol a’r sector annibynnol sy’n sicrhau eu bod yn cymryd rhan mewn dysgu ymarfer ar lefelau strategol a gweithredol.
Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad (AU) gael cytundeb partneriaeth ag awdurdod gwasanaethau cymdeithasol awdurdod lleol.

Canllawiau Perthnasol – noda “Sicrhau Cysondeb mewn Dysgu i Ymarfer”:

“Dylai awdurdodau lleol unigol, mewn partneriaeth â darparwyr gofal cymdeithasol eraill, asesu a rhagweld y nifer o weithwyr cymdeithasol y mae arnynt eu hangen ar y pryd ac y bydd eu hangen arnynt yn y dyfodol, ar sail eu cynlluniau strategol ar gyfer eu gwasanaethau eu hunain a rhai a gomisiynir a gwybodaeth gywir am y gweithlu yn gysylltiedig â’r cynlluniau hynny. Dylent ddefnyddio’r wybodaeth hon fel sail i’r strategaeth gomisiynu ar gyfer dysgu ymarfer ac asesu” (t. 17).

Y dystiolaeth angenrheidiol ar gyfer Safon 8:

· Mae cytundeb partneriaeth gydag un neu fwy o raglenni gradd yn cynnwys cynllun ar gyfer dysgu ymarfer sydd:

· yn seiliedig ar y wybodaeth am y gweithlu o ran yr angen presennol a’r angen arfaethedig i hyfforddi gweithwyr cymdeithasol ac am ganllawiau cynllunio Adnoddau Dynol gan Lywodraeth Cynulliad Cymru;

· wedi’i ddatblygu mewn partneriaeth ac sy’n dangos ymgysylltiad cadarnhaol â chynrychiolwyr o’r sector gwirfoddol a’r sector annibynnol ac sy’n nodi strategaethau a chamau gweithredu i ddatblygu a chefnogi dysgu ymarfer yn y sectorau. 

· Cynllun Partneriaeth Gofal Cymdeithasol Rhanbarthol ar gyfer dysgu ymarfer (os yw’n berthnasol).

· Enghraifft o gontract/cytundeb lefel gwasanaeth (SLA) gyda’r sector gwirfoddol a’r sector annibynnol sy’n cynnwys disgwyliadau ynghylch dysgu ymarfer.

· Archwiliad o nifer ac ystod y cyfleoedd dysgu ymarfer presennol a darpar gyfleoedd dysgu ymarfer yn y sector gwirfoddol a’r sector annibynnol. 

Camau a argymhellir:

Gallai uwch reolwyr drafod a llofnodi cytundebau mewn perthynas â dysgu ymarfer sy’n cwmpasu agweddau megis rolau, atebolrwydd o ran rheoli a gwneud penderfyniadau, dyrannu adnoddau. Gallai aelodau’r Awdurdod Lleol weithredu fel llofnodwyr trefniadau o’r fath. 

Gellid datblygu systemau i sicrhau y caiff gwybodaeth sy’n deillio o ddata am y gweithlu a gwaith cynllunio am nifer y gweithwyr cymdeithasol, eu lleoliad a’u symudiadau ei chynnwys wrth gynllunio ar gyfer dysgu ymarfer. 

Efallai y bydd angen i bartneriaethau gydnabod y bydd gan rai sefydliadau annibynnol a gwirfoddol leoliadau mewn awdurdodau gwahanol.

Safon 9

Mae trefniadau cytundebol ar waith i sicrhau cysylltiad effeithiol rhwng awdurdod lleol a myfyrwyr gwaith cymdeithasol a enwir yn ystod cyfnod eu hyfforddiant, beth bynnag fo’u llwybr mynediad.

Canllawiau Perthnasol – Noda “Sicrhau Cysondeb mewn Dysgu i Ymarfer” y bydd awdurdodau lleol yn cymryd rhan arweiniol, drwy bartneriaethau lleol, i sicrhau a rheoli profiad dysgu ymarfer y myfyriwr. Datblygir trefniadau a fydd yn cysylltu pob myfyriwr ag un awdurdod lleol (neu bartneriaeth a gytunwyd). Amcan y broses gysylltu hon yw sicrhau y bydd pob myfyriwr, wrth ddilyn pa lwybr bynnag at y radd a thrwyddi, yn cael ‘profiad dysgu cydlynol ac integredig’ drwy gydol ei gyfnod hyfforddi sy’n diwallu ei anghenion dysgu ac yn ymdrin â’r galluoedd y bydd arno’u hangen ar ôl ymgymhwyso (t 30).

Y dystiolaeth angenrheidiol ar gyfer Safon 9:

· Cytundeb asiantaeth sy’n nodi’r hyn y dylid ei ddarparu ar gyfer y myfyrwyr a’r hyn a ddisgwylir ar ran y myfyrwyr y mae’r awdurdod lleol a’i bartneriaid yn gyfrifol amdanynt.

· Adborth y myfyrwyr ar eglurder ac effeithiolrwydd y trefniadau. 

Camau a argymhellir:

Gellid defnyddio dogfen ganllaw Llywodraeth Cynulliad Cymru 'Buddsoddi yn y Dyfodol' sy’n canolbwyntio ar ddatblygu hyfforddeiaethau i ddatblygu manylebau contractio a chytundebau asiantaeth ac mae hefyd yn cynnwys syniadau o ran arferion da mewn perthynas â dimensiynau cydraddoldeb.

Gellid cynnwys staff contractau yn y gwaith o ddatblygu’r trefniadau a chynnwys brîff i sicrhau trefniadau teg i fyfyrwyr sy’n dilyn llwybrau gwahanol. 



Safon 10

Darperir digon o gyfleoedd dysgu ymarfer ac amrywiaeth digonol ohonynt gan yr awdurdod lleol a’i asiantaethau partner fel y nodwyd yn y cytundeb partneriaeth â’r rhaglen(ni) gradd.

Yr hyn sy’n ofynnol gan Reolau Cyngor Gofal Cymru:

· Bydd pob myfyriwr yn cyflawni 200 o ddiwrnodau o hyfforddiant ymarferol mewn gwaith cymdeithasol.

· Cyn symud ymlaen i waith uniongyrchol gyda defnyddwyr gwasanaethau a chynhalwyr caiff y myfyriwr ei oruchwylio am gyfnod o 20 o ddiwrnodau o leiaf mewn lleoliad ymarfer.

· Mae’n rhaid i’r 180 o ddiwrnodau gynnwys dau gyfnod dysgu ymarfer o 80 o ddiwrnodau neu fwy.

· Mae’n rhaid i un cyfnod o’r fath gynnwys gwaith cymdeithasol gyda math gwahanol iawn o ddefnyddwyr gwasanaethau i’r cyfnod arall.

· Mae’n rhaid ymgymryd ag o leiaf un cyfnod o’r fath mewn awdurdod gwasanaethau cymdeithasol.

· Lle y cyflogir myfyriwr fel gweithiwr gofal cymdeithasol hefyd tra’n dilyn y rhaglen gradd, mae’n rhaid cyflawni o leiaf un o’r cyfnodau hynny mewn lleoliad sy’n wahanol iawn i’r lleoliad y’i cyflogir ynddo.

Y dystiolaeth angenrheidiol ar gyfer Safon 10:

· Cytundebau wedi’u llofnodi gan uwch reolwyr perthnasol (ac aelodau’r Awdurdod Lleol, os yw’n briodol) ynghylch rolau a chyfrifoldebau perthnasol ar gyfer adnoddau, rheoli a gwneud penderfyniadau.

· Archwiliad o gyfleoedd dysgu ymarfer presennol sy’n dangos – niferoedd, lleoliadau (gan gynnwys ar gyfer gwaith amlddisgyblaethol ac aml-asiantaeth), sectorau, cyfleoedd i fyfyrwyr ddysgu a chael eu hasesu drwy gyfrwng y Gymraeg, y cyfleoedd i feithrin gwybodaeth a dysgu sgiliau sydd ar gael.

· Cynllun ar gyfer datblygu, broceru a chynnal amrywiaeth priodol o gyfleoedd dysgu ymarfer a digon o aseswyr ymarfer, gan gynnwys cyfleoedd i fyfyrwyr ddysgu ac i gael eu hasesu drwy gyfrwng y Gymraeg ar draws y sectorau gwirfoddol, annibynnol a statudol.

· Dylai’r cynllun hefyd gynnwys gwybodaeth am gamau gweithredu i ymdrin â diffygion a nodwyd.

· Manyleb o’r meini prawf a ddefnyddir i nodi cyfleoedd dysgu ymarfer presennol ac arfaethedig, gan gynnwys agweddau megis mynediad.

· Enghraifft o un prosiect arloesol ym maes dysgu ymarfer.

· Trefniadau ar gyfer ‘broceru’ cyfleoedd dysgu.

· Adborth gan fyfyrwyr ar amseroldeb ac effeithlonrwydd y broses froceru mewn perthynas â diwallu anghenion dysgu a nodwyd.

Camau a argymhellir:

Gallai comisiynwyr/staff contractau ddatblygu ffyrdd o gynnwys y broses o ddarparu cyfleoedd dysgu ymarfer mewn contractau a chytundebau lefel gwasanaeth yn ogystal â nodi’r cymorth y gellir ei ddisgwyl gan yr awdurdod lleol mewn perthynas â dysgu ymarfer. 

Gallai sail gwybodaeth Partneriaeth Datblygu’r Gweithlu Gofal Cymdeithasol gasglu gwybodaeth gan ddarparwyr bach yn ogystal â darparwyr mwy yn y sector annibynnol a’r sector gwirfoddol ynghylch eu diddordeb mewn cyfrannu at ddysgu ymarfer ac asesu a pha gymorth y gallai fod ei angen arnynt i wneud hyn.

Gellid gofyn i dimau sy’n cynhyrchu cynlluniau blynyddol gynnwys cynllun ar gyfer eu cyfraniad i ddysgu ymarfer a’u proses o nodi cyfleoedd dysgu ymarfer. Gallai cynlluniau busnes yn y sector annibynnol a’r sector gwirfoddol gynnwys cynllunio ar gyfer dysgu ymarfer.

Gellid cynnal gweithdai i ddarparwyr a’r rhai sy’n ymwneud â ‘broceru’ cyfleoedd dysgu ymarfer er mwyn nodi unrhyw anawsterau yn ogystal â strategaethau cadarnhaol. 

Cofiwch y bydd angen i fyfyrwyr brofi dysgu ymarfer mewn lleoliadau amlddisgyblaethol ac aml-asiantaeth.



Safon 11

Mae cyfleoedd dysgu ymarfer yn dangos ac yn cynnal ymarfer moesegol, gwrth-wahaniaethol sy’n sensitif i iaith.

Yr hyn sy’n ofynnol gan Reolau Cyngor Gofal Cymru:

Fel rhan o’r safon hyfedredd sy’n ofynnol:

· Byddai myfyrwyr yn gallu integreiddio gofynion o dan Ddeddf yr Iaith Gymraeg 1993 â’u harfer fel gweithwyr cymdeithasol.

Mae’n ofynnol i gais i gymeradwyo rhaglen gradd sicrhau:

· Bod systemau ar gael i werthuso’r ffordd y caiff polisïau cyfle cyfartal, gwrth-wahaniaethol a’r iaith Gymraeg eu gweithredu a chymryd camau lle y bo angen.

· Bod myfyrwyr yn gallu nodi a deall materion sy’n ymwneud yn benodol ag anghenion Cymru neu sy’n nodweddiadol ohonynt ac ymateb i’r materion hynny.

· Y caiff y dysgu a’r addysgu eu llywio ar bob adeg gan ddeddfwriaeth gyfoes, datblygiadau polisi cymdeithasol sy’n berthnasol i Gymru, tystiolaeth o ymchwil, arfer gorau a gwaith i hyrwyddo cydraddoldeb a hawliau dynol (o fewn ystyr Deddf Hawliau Dynol 1998) (gan gynnwys hyrwyddo ymarfer gwrth-wahaniaethol).

Y dystiolaeth angenrheidiol ar gyfer Safon 11:

· Gwerthusiad o’r ffordd y mae cyfleoedd dysgu ymarfer yn gweithredu ymarfer gwrth-wahaniaethol ac ymarfer sy’n sensitif i iaith, gan gynnwys adborth gan fyfyrwyr ar hyn.

· Adborth defnyddwyr gwasanaethau a chynhalwyr ar eu profiad o’r gwasanaeth a gafwyd gan y myfyriwr ac eraill a oedd yn gysylltiedig â’r profiad dysgu ymarfer.

· Caiff Cod Ymarfer Cyngor Gofal Cymru ei integreiddio â phob cyfle dysgu ymarfer a chaiff ei roi ar waith drwy gydol y rhaglen.

· Polisi Iaith Gymraeg a strategaethau gweithredu sy’n ymwneud ag addysg gwaith cymdeithasol a hyfforddiant cymhwyso.

Camau a argymhellir:

Gellid cynnal gweithdai gyda defnyddwyr gwasanaethau a chynhalwyr lle y gallant ddatblygu a rhannu eu barn ar beth yn union yw ymarfer gwaith cymdeithasol gwrth-wahaniaethol a moesegol a beth y mae hynny’n ei gyflawni. Yna gallai eu syniadau lywio’r addysgu yn y coleg ac yn yr asiantaeth. 

Gellid defnyddio gwerthusiad PLQeT y Gweithlu Dysgu Ymarfer i helpu i asesu’r graddau y mae myfyrwyr ac eraill o’r farn y gellir trafod hunaniaeth, amrywiaeth, cyfyng-gyngor a rôl wleidyddol gwaith cymdeithasol a sut y cawsant eu trafod a’u gweithredu.

Gellid cynnwys polisïau’r asiantaeth ar yr iaith Gymraeg ac ymarfer sy’n sensitif i iaith mewn deunyddiau ‘croesawu a sefydlu’.

Gallai deunyddiau ‘croesawu a sefydlu’ i fyfyrwyr hefyd gynnwys datganiadau ynghylch gwerthoedd Cyfle Cyfartal, ymarfer gwrth-wahaniaethol a Hawliau Dynol a’r ffordd y cânt eu gweithredu gan y darparwr dysgu ymarfer a’r asiantaeth ehangach.

Gallai deunyddiau a gynhyrchir gan dimau/sefydliadau fel rhan o’r deunyddiau sefydlu a chroesawu i fyfyrwyr gynnwys datganiadau am y gwerthoedd y mae’r tîm/lleoliad yn eu harddel a sut y cânt eu cymhwyso.

Gellid gofyn i fyfyrwyr wneud sylwadau ar ba un a yw’r deunyddiau a’r adnoddau dysgu sydd ar gael iddynt fel rhan o’u dysgu ymarfer yn cydnabod ac yn adlewyrchu amrywiaeth llawn hunaniaeth myfyrwyr a defnyddwyr gwasanaethau, gan gynnwys pobl o grwpiau duon a lleiafrifoedd ethnig, pobl ag anableddau, HIV/Aids, o grefyddau, rhyw, oedran, dosbarth a thueddfryd rhywiol gwahanol.

Gallai gwaith monitro dysgu ymarfer asesu’r graddau y mae pobl o gefndiroedd amrywiol wedi’u cynnwys yn y dulliau a deunyddiau dysgu ac addysgu. 



Safon 12

Mae’r asiantaeth wedi cynllunio i sicrhau bod digon o aseswyr ymarfer cymwys ac eraill ar gael sy’n cyfrannu at ddysgu ymarfer ac asesu fel y cytunwyd yn y cytundeb(au) partneriaeth.

Yr hyn sy’n ofynnol gan Reolau Cyngor Gofal Cymru:

· Caiff pob myfyriwr ei asesu ym mhob cyfnod ymarfer gan weithiwr cymdeithasol cymwysedig a phrofiadol sy’n aseswr cymwysedig neu sy’n hyfforddi i fod yn aseswr cymwysedig.

Mae’n ofynnol i geisiadau i gymeradwyo rhaglen gradd sicrhau:

· Bod gan yr aseswr gymhwyster asesu cydnabyddedig (ee rhaglen asesu ymarfer ôl-gymhwyso â chredydau (gan gynnwys y dyfarniad addysgu ymarfer); dyfarniad aseswr NVQ, cymhwyster addysgu neu gymhwyster asesu mewn proffesiwn cysylltiedig).

· Bod pob aseswr yn gyfarwydd â gofynion penodol y radd mewn gwaith cymdeithasol.

· Y gall pobl eraill gyfrannu at rai agweddau ar y gwaith o asesu ymarfer y myfyriwr. Nid yw’n golygu na all pobl heb gymwysterau gwaith cymdeithasol/cymwysterau aseswr gyfranogi yn y broses o oruchwylio, addysgu a chyflwyno tystiolaeth i’w hasesu, lle mae ganddynt y wybodaeth a’r sgiliau i gyfrannu at ddatblygu gweithwyr cymdeithasol cymwys.

Y dystiolaeth angenrheidiol ar gyfer Safon 12:

· Rhan/darn o gynllun y gweithlu/cynlluniau’r gweithlu sy’n cynnwys gwybodaeth am y strategaeth ar gyfer sicrhau bod digon o aseswyr ymarfer mewn gwasanaethau a ddarperir ac a gefnogir yn uniongyrchol yn y sector gwirfoddol a’r sector annibynnol, gan gynnwys y rhai a all gyflawni’r rôl hon drwy gyfrwng y Gymraeg.

· Disgrifiadau swydd a manylebau person sy’n cynnwys tasgau’r asesiad ymarfer.

· Ffigurau archwilio sy’n dangos nifer y gweithwyr cymdeithasol cymwysedig a phrofiadol sydd â’r cymwysterau asesu angenrheidiol neu’r hyfforddiant asesu angenrheidiol ar y gweill a all weithredu fel aseswyr ymarfer ac a fydd yn gwneud hynny.

· Bod digon o aseswyr ymarfer ar gyfer y niferoedd o fyfyrwyr y mae’r awdurdod neu’r bartneriaeth yn gyfrifol amdanynt, gan ganiatáu ar gyfer salwch a throsiant staff posibl.

· Cynllunio ar gyfer yr amrywiaeth o hyfforddiant a chymorth, gan gynnwys ar asesu ac ar gyfer cael cymhwyster cydnabyddedig a gaiff ei gynnig i ddefnyddwyr gwasanaethau a chynhalwyr, hwyluswyr dysgu ac aseswyr ymarfer mewn gwasanaethau a ddarperir ac a gefnogir yn uniongyrchol yn y sector gwirfoddol a’r sector annibynnol.

· Ffigurau presenoldeb a gwerthusiadau o’r hyfforddiant/cymorth a ddarperir.

· Trefniadau ar gyfer goruchwylio aseswyr ymarfer ac eraill sy’n cyfrannu at ddysgu ymarfer y myfyrwyr.

· Trefniadau ar gyfer darparu’r cynrychioliadau angenrheidiol i’r panel asesu ymarfer.

Camau a argymhellir:

Gallai disgrifiadau swydd sy’n cynnwys tasgau asesu ymarfer gynnwys tasgau datblygu hefyd megis cyfranogiad yn y paneli asesu ymarfer,  cynnig setiau dysgu i grwpiau o fyfyrwyr, cyfrannu at y dasg o gyflwyno’r cwricwlwm mewn colegau. 

Gellid datblygu trefniadau cysgodi/monitro ar gyfer pobl sydd am fod yn aseswyr neu sy’n asesu ar gyfer dyfarniadau eraill eisoes, ar draws yr awdurdod lleol a chydag asiantaethau gwirfoddol ac annibynnol lleol.

Gellid clustnodi adnoddau i sicrhau bod defnyddwyr gwasanaethau a chynhalwyr yn mynychu digwyddiadau hyfforddi; gellid trafod y lleoliadau a’r amseroedd a chytuno arnynt er mwyn sicrhau ei bod yn bosibl iddynt fynychu.

Gellai defnyddwyr gwasanaethau a chynhalwyr gyfranogi yn y trafodaethau a’r hyfforddiant ynghylch gwaith arsylwi uniongyrchol yn y radd a chynllunio ar ei gyfer. 

Gellid defnyddio’r adborth gan fyfyrwyr ar ansawdd eu profiadau dysgu ymarfer i lywio’r broses o ddatblygu agenda oruchwylio i aseswyr ymarfer.

Cysylltwch y dystiolaeth sydd ei hangen i gyrraedd y safon hon â Safonau 4 a 9 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.



Safon 13

Mae gan yr awdurdod lleol gynllun rheoli ariannol i ategu’r broses o ddarparu a datblygu dysgu ymarfer.

Y dystiolaeth angenrheidiol ar gyfer Safon 13:

· Proses glir ar gyfer pennu’r gofynion o ran adnoddau ariannol i ariannu nifer ac amrywiaeth digonol o gyfleoedd dysgu ymarfer a nodwyd yn Safon 10.

· Cyllideb flynyddol ar gyfer dysgu ymarfer ac ar gyfer cefnogi hyfforddiant cymhwyso i weithwyr cymdeithasol ac aseswyr ymarfer mewn gwasanaethau a ddarperir yn uniongyrchol ac yn y sector gwirfoddol a’r sector annibynnol.

· Cyfranogiad y darparwyr gwirfoddol ac annibynnol wrth benderfynu ar y blaenoriaethau i’w cynnwys yn y cynllun ariannol ar y cyd â’r awdurdod lleol.

· Proses ar gyfer monitro’r gyllideb yn erbyn y targedau.

· Prosesau sy’n bodloni’r gofynion o ran sicrhau ansawdd ac archwilio mewn perthynas ag arian gan Gyngor Gofal Cymru.

· Adroddiad blynyddol ar ddefnyddio adnoddau ariannol i ategu dysgu ymarfer.

Syniadau sy’n gysylltiedig â Safon 14:

· Mae’r cynllun yn dod â’r ffynonellau ariannol mewnol ac allanol gwahanol sydd ar gael at ei gilydd i ategu dysgu ymarfer.

· Gellid ariannu agweddau ar y cynllun ariannol ar y cyd drwy bartneriaeth rhwng Awdurdodau Lleol er mwyn sicrhau arbedion maint.

· Gellid cytuno ar brotocoliau ar gyfer sut y caiff y gyllideb ei defnyddio i ategu a datblygu cyfleoedd dysgu ymarfer mewn lleoliadau gwirfoddol ac annibynnol o fewn y partneriaethau dysgu ymarfer lleol.



Safon 14

Mae prosesau sicrhau ansawdd ar waith sy’n llywio’r broses o ddatblygu dysgu ymarfer mewn asiantaethau unigol ac sy’n bwydo i drefniadau Sicrhau Ansawdd rhaglenni gradd.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad bennu trefniadau ar gyfer monitro ac adolygu pob agwedd ar y rhaglen gradd a chydymffurfio â hwy.

· Mae’n rhaid i’r broses sicrhau ansawdd gynnwys pobl eraill (gan gynnwys defnyddwyr gwasanaethau cymdeithasol a chynhalwyr) sy’n gysylltiedig â’r broses o ddarparu’r rhaglen, yn ogystal â staff y rhaglen gradd.  

Dysgu ymarfer y QAA:

· Dylai sefydliadau bennu gweithdrefnau ar gyfer cael adborth ar ansawdd a Safonau’r lleoliad ac ar gyfer cymryd camau priodol pan fo angen.

Y dystiolaeth angenrheidiol ar gyfer Safon 14:

· Trefniadau a phroses ar gyfer casglu adborth gan bawb sy’n ymwneud â chyfleoedd dysgu ymarfer – gan gynnwys myfyrwyr, defnyddwyr gwasanaethau a chynhalwyr, aseswyr ymarfer a rheolwyr llinell.
· Trefniadau ar gyfer cynnwys myfyrwyr yn nhrefniadau chwythu’r chwiban a chwyno yr asiantaethau, beth bynnag fo eu llwybr i’r radd a thrwyddi.

· Trefniadau ar gyfer llywio a chefnogi defnyddwyr gwasanaethau a chynhalwyr sy’n ymwneud â dysgu ymarfer i ddefnyddio’r prosesau Sicrhau Ansawdd os yw’n briodol.

· System ar gyfer coladu’r adborth.

· Cynllun gweithredu blynyddol sy’n deillio o’r canlyniadau o ran coladu’r adborth a sicrhau ansawdd.

Camau a argymhellir:

Gellid cynnal sesiynau gweithdy/ôl-drafod ar ‘sut aeth pethau’ ar ddiwedd pob cyfnod dysgu ymarfer ar gyfer pawb a oedd yn gysylltiedig ag ef a gellid cysylltu’r wybodaeth a gesglir â’r broses archwilio flynyddol.

Gellid ystyried meithrin cysylltiadau rhwng y wybodaeth a gesglir gan y panel asesu ymarfer ac asiantaethau. 

Gellid cynnwys cwestiwn ynghylch y graddau yr oedd myfyrwyr ac eraill o’r farn y gallent gwyno/defnyddio polisïau a gweithdrefnau chwythu’r chwiban yr asiantaeth mewn unrhyw system adborth.

Cysylltwch y dystiolaeth sydd ei hangen i gyrraedd y safon hon â Safon 10 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.
Safonau Cyfleoedd Dysgu Ymarfer ar gyfer myfyrwyr unigol

Safon 15

Mae pob myfyriwr yn deall y polisïau a’r trefniadau cysylltu/cynnal beth bynnag fo’u llwybr mynediad i’r rhaglen gradd a thrwyddi.

Canllawiau Perthnasol:
· Noda “Sicrhau Cysondeb mewn Dysgu i Ymarfer” y bydd awdurdodau lleol yn cymryd rhan arweiniol, drwy bartneriaethau lleol, i sicrhau a rheoli profiad dysgu ymarfer y myfyriwr. Datblygir trefniadau a fydd yn cysylltu pob myfyriwr ag un awdurdod lleol (neu bartneriaeth a gytunwyd). Amcan y broses gysylltu hon yw sicrhau y bydd pob myfyriwr, wrth ddilyn pa lwybr bynnag at y radd a thrwyddi, yn cael ‘profiad dysgu cydlynol ac integredig’ drwy gydol ei gyfnod hyfforddi sy’n diwallu ei anghenion dysgu ac yn ymdrin â’r galluoedd y bydd arno’u hangen ar ôl ymgymhwyso (t. 30). 

Y dystiolaeth angenrheidiol ar gyfer Safon 15:

· Ffurflenni contractau ar gyfer y trefniadau cysylltu
 rhwng y rhaglen gradd, yr asiantaeth  a’r myfyriwr, gan ddangos disgwyliadau, cyfrifoldebau a threfniadau ar gyfer ymateb i amgylchiadau a allai fygwth cyfle dysgu ymarfer.

· Dogfen/siart sy’n dangos y gydberthynas rhwng proses ddethol y rhaglen gradd a phrosesau cysylltu’r asiantaeth gan nodi amserlen ar gyfer y camau gwahanol.

· Archwiliad o brofiad myfyrwyr o’r trefniadau cysylltu/cynnal a ddefnyddiwyd gan yr asiantaethau cynnal a’r rhaglen.

· Yr amlinelliad o’r broses a geir yn y llawlyfr myfyrwyr.

Camau a argymhellir:

Gellid trefnu sesiynau a ddarperir ar y cyd, wedi’u hwyluso gan staff o’r SAU ac o asiantaethau cyn diwedd pob cyfnod dysgu ymarfer ac ar ddiwedd pob cyfnod dysgu ymarfer er mwyn rhannu profiadau o’r trefniadau cysylltu/cynnal a’u diwygio os bydd angen.



Safon 16

Mae’r myfyrwyr yn gwybod beth a ddisgwylir ohonynt a’r hyn y gallant ei ddisgwyl gan eraill yn eu cyfle dysgu ymarfer.

Yr hyn sy’n ofynnol gan Reolau Cyngor Gofal Cymru:

· Mae’n rhaid i sefydliad gynhyrchu llawlyfr blynyddol i fyfyrwyr a gwybodaeth am – (er enghraifft) ei brosesau a meini prawf dethol, polisïau cyfle cyfartal.

Egwyddorion y QAA ar gyfer dysgu ar leoliadau:

· Dylai sefydliadau sicrhau y caiff myfyrwyr ganllawiau a chymorth priodol i baratoi ar gyfer eu lleoliadau, yn ystod eu lleoliadau ac ar eu hôl, gan gynnwys gwybodaeth iechyd a diogelwch.

· Dylai’r myfyrwyr fod yn ymwybodol o’u hawliau i gael amgylchedd diogel ar leoliad ac i gael eu trin yn unol â deddfwriaeth berthnasol.

· Dylai’r myfyrwyr fod yn ymwybodol o’u cyfrifoldebau fel cynrychiolwyr y sefydliad; tuag at ddarparwr y lleoliad a’i gwsmeriaid, ei gleifion a’i gyflogwyr; dros reoli eu cydberthnasau dysgu a phroffesiynol; dros gofnodi eu cynnydd a’u cyflawniadau; dros hysbysu darparwr y lleoliad a’r sefydliad o’r problemau o ran y lleoliad a allai atal cynnydd neu atal y myfyriwr rhag cwblhau’r lleoliad yn foddhaol.

Y dystiolaeth angenrheidiol ar gyfer Safon 16:

· Llawlyfr myfyrwyr – sy’n cyfeirio at y polisïau a’r prosesau sy’n sail i ddysgu ymarfer a’u harwyddocâd i’r myfyrwyr.

· Ffurflenni’r rhaglen a’r asiantaeth ar gyfer y cytundeb dysgu unigol yn cynnwys adrannau ar atebolrwydd, cyfrifoldebau a hawliau myfyrwyr ac eraill sy’n cyfrannu at y cyfle dysgu ymarfer, yn ogystal ag enghraifft o gytundebau a gaiff eu teilwra i’r unigolyn.

· Adborth gan fyfyrwyr ar ba mor eglur a phriodol yw’r wybodaeth a roddir ar ddisgwyliadau a chyfrifoldebau.

Camau a argymhellir:

Gallai sesiwn i fyfyrwyr ar 'baratoi ar gyfer dysgu ymarfer' edrych ar rai senarios 'beth sy’n digwydd os?', megis:

· 'beth sy’n digwydd os gofynnir i mi ymgymryd â thasgau nad wyf yn teimlo fy mod wedi cael fy mharatoi’n ddigonol i’w cyflawni?', neu 'nad ydynt yn diwallu fy anghenion dysgu a nodwyd?';

· 'beth sy’n digwydd os caf fy rhoi mewn sefyllfa lle nad wyf yn teimlo’n ddiogel yn bersonol?';

· 'beth sy’n digwydd os caiff yr amodau amgylcheddol neu’r diwylliant tîm effaith andwyol ar fy ngallu i gyflawni’r canlyniadau dysgu?'.

· ac yna cysylltu’r rhain â pholisïau a gweithdrefnau perthnasol y rhaglen a’r asiantaeth. 

Gellid datblygu rhaglen sefydlu gychwynnol ar gyfer myfyrwyr yn yr un ardal. 

Safon 17

Mae’r cyfleusterau yn yr asiantaeth yn gwneud cyfraniad cadarnhaol i amgylchedd dysgu pob myfyriwr a’u gallu i gyrraedd y lefel hyfedredd gofynnol.

Yr hyn sy’n ofynnol gan Reolau Cyngor Gofal Cymru:

· Caiff myfyrwyr fynediad digonol i ddeunyddiau dysgu priodol a chyfoes.

Canllawiau’r QAA ar gyfer myfyrwyr anabl:

· Dylai sefydliadau sicrhau bod cyfleusterau ac offer mor hygyrch â phosibl i fyfyrwyr anabl. 

Y dystiolaeth angenrheidiol ar gyfer Safon 17:

· Mae’r cynllun ar gyfer dysgu ymarfer yn cynnwys darparu/rhannu amrywiaeth o adnoddau, gan gynnwys y rhai i helpu myfyrwyr anabl i gyflawni eu canlyniadau dysgu a meithrin y sgiliau angenrheidiol.

· 
Mae’r archwiliad o gyfleoedd dysgu ymarfer yn cynnwys gwybodaeth am fynediad, argaeledd adnoddau.

· 
Cytundeb a lofnodwyd gan uwch reolwyr/y pwyllgor rheoli sy’n cynnwys ymrwymiad i ddarparu adnoddau.

· 
Polisïau sy’n helpu myfyrwyr i godi pryderon ynghylch amodau sy’n cyfyngu ar eu gallu i fodloni gofynion y rhaglen (gan gynnwys cwyno, chwythu’r chwiban, aflonyddu).

Camau a argymhellir:

Gallai partneriaid sy’n asiantaethau ddatblygu adnoddau angenrheidiol sylfaenol mewn lleoliadau sy’n cynnig cyfleoedd dysgu ymarfer, gan gynnwys agweddau megis mynediad i ffôn a TG, mannau gwaith, deunyddiau dysgu yn ogystal â mynediad yn fwy cyffredinol.

Gallai SAU ddatblygu ffyrdd i sicrhau y gall aseswyr ymarfer ac eraill sy’n cyfrannu at ddysgu ymarfer gael gafael ar adnoddau dysgu perthnasol megis llyfrau, taflenni, e-ddysgu. 

Gallai unrhyw offeryn archwilio dysgu ymarfer gynnwys cwestiynau ynghylch adnoddau ymarferol, deunyddiau dysgu, yr amgylchedd ffisegol ac ymagwedd y tîm tuag at ddysgu ymarfer.

Gellid gwneud trefniadau gydag unedau cymorth dysgu arbenigol o fewn SAU i roi gwybodaeth a chanllawiau i aseswyr ymarfer os yw’n briodol a chyda chytundeb y myfyriwr. 

Safon 18

Caiff pob myfyriwr yr amrywiaeth o gyfleoedd dysgu ymarfer sydd eu hangen, gan arwain at brofiadau dysgu cydlynol a chronnol sy’n ymatebol i’w hymagwedd a’u hanghenion dysgu a nodwyd ac yn sicrhau y gellir cyflawni’r canlyniadau dysgu.

Yr hyn sy’n ofynnol gan Reolau Cyngor Gofal Cymru:

· Bydd rhaglenni yn sicrhau y gellir cynnig profiadau dysgu ymarfer i bob myfyriwr a fydd yn ei alluogi i gaffael ac ymarfer y gofynion a nodir yn y fframwaith asesu a chyflawni’r Safon hyfedredd ofynnol.

· Caiff y myfyriwr ddigon o gyfleoedd dysgu ymarfer at ddibenion Rheol 6 (2) (I) gan gynnwys, er enghraifft
:

· y profiad damcaniaethol ac ymarferol sydd ei angen ar gyfer gwaith cymdeithasol rhyngbroffesiynol a rhyngasiantaethol effeithiol;

· caiff pob myfyriwr y cyfle i ddatblygu hunaniaeth broffesiynol fel gweithiwr cymdeithasol drwy brofiad dysgu cydlynol ac integredig;

· mae’n rhaid cyflawni o leiaf un cyfnod dysgu ymarfer o fewn awdurdod gwasanaethau cymdeithasol lleol;

· mae’n rhaid i un cyfnod gynnwys gwaith cymdeithasol gyda math gwahanol iawn o ddefnyddwyr gwasanaethau i’r cyfnod arall.

Cais i gymeradwyo rhaglen gradd:

Trefniadau ar gyfer adolygiad interim o gynnydd pob myfyriwr yn ystod pob un o’r cyfnodau dysgu ymarfer a asesir.

Dysgu ar leoliadau’r QAA:

Dylai sefydliadau sicrhau y caiff y myfyrwyr ganllawiau a chymorth priodol i  baratoi ar gyfer eu lleoliad, yn ystod eu lleoliad ac ar ei ôl.

Fframwaith asesu:

Mae’n rhaid i’r myfyrwyr ddarparu tystiolaeth eu bod yn datblygu gwybodaeth, cymhwysedd a sgiliau cronnol.



Y dystiolaeth angenrheidiol ar gyfer Safon 18:

· Trefniadau asesu rhaglenni.

· Llawlyfr myfyrwyr.

· Enghreifftiau o gytundebau dysgu unigol yn dangos yr amrywiaeth o brofiadau dysgu ymarfer a ddarperir.

· Nodi cyfleoedd i weithio ym maes amrywiaeth a datblygu ymarfer sy’n sensitif i iaith.

· Archwiliad o nifer y cyfleoedd dysgu ymarfer a’r lleoliadau cyfleoedd dysgu ymarfer sydd ar gael ar gyfer gwaith cymdeithasol rhyngasiantaethol a rhyngbroffesiynol.

· Adborth gan fyfyrwyr ar y graddau y cynigiodd y cyfle dysgu ymarfer ddigon o brofiadau amrywiol a chyfleoedd i archwilio yn ogystal ag atgyfnerthu’r dasg o feithrin gwybodaeth a sgiliau.

Camau a argymhellir:

Gellid cynllunio prosesau ‘Croesawu a Sefydlu’ ar y cyd â defnyddwyr gwasanaethau a chynhalwyr, y tîm a chydweithwyr o asiantaethau eraill a fydd yn cyfrannu at y cyfle dysgu ymarfer.

Gallai fod yn ddefnyddiol i’r trefniadau ‘croesawu a sefydlu’ ystyried anghenion dysgu gwahanol myfyrwyr a gaiff eu cefnogi fel hyfforddeion neu sydd ar secondiadau neu sydd â mynediad uniongyrchol.

Ymhlith meysydd allweddol y cytundeb dysgu unigol mae:

· diffinio anghenion dysgu unigol y myfyrwyr mewn perthynas â’u dysgu ymarfer blaenorol a’r hyn sydd ei angen ar hyn o bryd;

· manylion y cymorth a’r trefniadau eraill sydd eu hangen (ar gyfer myfyrwyr anabl neu fyfyrwyr a allai gael gwthio i’r cyrion);

· rolau a chyfrifoldebau pobl sy’n cyfrannu at brofiadau dysgu ymarfer, gan gynnwys defnyddwyr gwasanaethau a chynhalwyr a chydweithwyr o dimau/asiantaethau eraill;

· amseriad a dulliau asesu gan gynnwys gwaith arsylwi uniongyrchol;

· y posibilrwydd y bydd y myfyrwyr yn dewis cael eu hasesu drwy gymysgedd o’r Gymraeg a’r Saesneg ar gyfer tasgau a gweithgareddau gwahanol.

Safon 19

Caiff pob myfyriwr oruchwyliaeth reolaidd, adeiladol wedi’i chynllunio sy’n briodol i’w hymagwedd dysgu a’u hanghenion dysgu a nodwyd.

Y dystiolaeth angenrheidiol ar gyfer Safon 19:

· Canllawiau yn y llawlyfr myfyrwyr.

· Y rhan o’r ffurflen ar gyfer y cytundeb dysgu unigol sy’n ymdrin â disgwyliadau a chyfrifoldebau asesu, gan sicrhau eu bod yn cydymffurfio â’r Cod Ymarfer.

· Archwiliad yr asiantaeth o brofiad y myfyrwyr o ran dibynadwyedd ac effeithiolrwydd yr oruchwyliaeth a gawsant; sy’n gysylltiedig â phrosesau sicrhau ansawdd rhaglenni.

· Trefniadau ar gyfer goruchwylio aseswyr ymarfer ac asesu pa mor gymwys ydynt wrth ddarparu goruchwyliaeth adeiladol ac amserol.

· Adborth i asiantaethau o’r rhaglen gradd o ran digonolrwydd yr oruchwyliaeth.

Camau a argymhellir:

Gallai asiantaethau sefydlu grwpiau cefnogi a datblygu/dysgu gweithredu parhaus ar gyfer y rhai sy’n goruchwylio myfyrwyr er mwyn archwilio materion, nodi a datblygu arferion da – gallai sesiynau o’r fath fod yn rhan o ddatblygiad proffesiynol parhaus.

Gallai holiadur y Tasglu Dysgu Ymarfer (PLQeT) fod yn sail ar gyfer gwerthuso goruchwyliaeth.

Gallai unrhyw drefniadau ‘sefydlu a chroesawu’ gynnwys gwybodaeth am y camau y gall myfyrwyr eu cymryd os bydd eu goruchwyliaeth yn anfoddhaol a’r cymorth sydd ar gael iddynt gymryd camau o’r fath. 



Safon 20

Mae’r myfyrwyr yn deall y trefniadau, y dulliau a’r gofynion asesu, gan gynnwys y rhai ar gyfer defnyddio’r iaith Gymraeg, cyfranogiad defnyddwyr gwasanaethau a chynhalwyr ac arsylwi uniongyrchol, a gaiff eu cymhwyso ym mhob cyfnod dysgu ymarfer.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad sicrhau y caiff dysgu ymarfer pob myfyriwr ei asesu drwy sesiynau arsylwi uniongyrchol o leiaf chwe gwaith ym mhob cyfnod ymarfer a asesir ac mae’n rhaid i bedwar o’r rhain fod yn sesiynau arsylwi gwaith uniongyrchol gyda defnyddwyr gwasanaethau.

· Sicrhau bod darpariaeth i fyfyrwyr gael eu hasesu drwy gyfrwng y Gymraeg.

Cais i gymeradwyo rhaglen gradd:

Mae’n rhaid i’r aseswr ymarfer arsylwi o leiaf dri achos o waith gyda defnyddwyr gwasanaethau, ac 1 achos arall.

Y dystiolaeth angenrheidiol ar gyfer Safon 20:

· Gwybodaeth yn y llawlyfr myfyrwyr ar drefniadau asesu – gan gynnwys drwy gyfrwng y Gymraeg.

· Ffurflenni cytundebau dysgu unigol yn amlinellu: 

· amseriad gwaith arsylwi uniongyrchol i ganiatáu amser ar gyfer cymhwyso’r dysgu o’r adborth a gafwyd;

· dulliau asesu ffurfiannol a chyfunol;

· disgwyliadau y bydd myfyrwyr yn gweithio yn unol â Chod Ymarfer Cyngor Gofal Cymru;

· disgwyliadau rhaglenni o ran cyfranogiad defnyddwyr gwasanaethau a chynhalwyr yn y trefniadau adborth ac asesu, gan gynnwys gwaith arsylwi uniongyrchol;

· adborth myfyrwyr o ran tegwch, dilysrwydd ac effeithiolrwydd prosesau asesu ffurfiannol a chyfunol;

· gweithdrefnau ar gyfer sicrhau tegwch wrth asesu myfyrwyr anabl.

Camau a argymhellir:

Gallai gwaith ymchwil perthnasol, megis y gwaith ymchwil gan SCIE
 ar gynnwys defnyddwyr gwasanaethau a chynhalwyr mewn addysg gwaith cymdeithasol ac asesiadau myfyrwyr fod yn ddefnyddiol ar gyfer pennu meincnodau.

Gellid trefnu gweithdai lle y gall myfyrwyr, defnyddwyr gwasanaethau a chynhalwyr ac aseswyr ymarfer archwilio gwaith arsylwi uniongyrchol ac arbrofi gydag ef, gan gynnwys rolau, rheoli pethau sy’n tynnu sylw pobl, dulliau rhoi adborth.

Cysylltwch y dystiolaeth sydd ei hangen i gyrraedd y safon hon â Safon 9 y Safonau ar gyfer Cynnwys Defnyddwyr Gwasanaethau a Chynhalwyr yn y radd mewn gwaith cymdeithasol.
Safon 21

Mae’r myfyrwyr yn cymryd rhan yn y gwaith o lunio a choladu adborth a gwneud gwaith dilynol arno. Mae’r asiantaethau a’r rhaglenni gradd yn gofyn iddynt am yr adborth hwn ar eu profiad dysgu ymarfer.

Yr hyn sy’n ofynnol gan Reolau Cyngor Gofal Cymru:

· Mae’n rhaid i’r sefydliad sefydlu trefniadau ar gyfer monitro ac adolygu pob agwedd ar y rhaglen gradd a chydymffurfio â hwy.

Dysgu ar leoliadau’r QAA – egwyddor:

· Dylai sefydliadau fonitro ac adolygu effeithiolrwydd eu polisïau a’u gweithdrefnau wrth sicrhau cyfleoedd dysgu effeithiol ar leoliadau.

Y dystiolaeth angenrheidiol ar gyfer Safon 21:

· Cynllun ar gyfer gofyn am adborth gan fyfyrwyr, ei goladu a gweithredu arno.

· Cynllun sy’n deillio o adborth gan fyfyrwyr.

· Gwybodaeth yn deillio o gwynion – niferoedd, ffocws y geq \o(w,ˆ)\d\ba3() yn a sut y cafodd ei datrys.

	Yn gryno, yr hyn sydd ei angen yw:




Cynllun cadarn ar gyfer dysgu ymarfer i’r ardal:

· Sydd wedi’i ddatblygu ac a gaiff ei gyflwyno mewn ffordd gydweithredol â phartneriaid yn y sector gwirfoddol a’r sector annibynnol.

· Sy’n seiliedig ar wybodaeth gywir am y trefniadau dysgu ymarfer sydd eu hangen.

· Sy’n cael digon o adnoddau.

· Sy’n seiliedig ar gyfle cyfartal, hawliau dynol ac ymarfer gwrth-wahniaethol ac yn mynd ati i’w hyrwyddo.

· Sy’n datblygu dros gyfnod ac sy’n ymateb mewn ffordd greadigol i’r angen am newid.

Cynllun cadarn ar gyfer dysgu ymarfer pob myfyriwr:

· Sydd wedi’u datblygu’n gydweithredol.

· Sy’n seiliedig ar wybodaeth am anghenion dysgu’r myfyriwr, yr ymagwedd ddysgu a’r sgiliau, y wybodaeth a’r gwerthoedd y mae angen eu datblygu dros gyfnod.

· Sy’n sicrhau y darperir y trefniadau dysgu ac asesu sydd eu hangen ar bob myfyriwr.

· Sy’n deg ac yn gynhwysol. 

System drylwyr ac effeithiol ar gyfer ymgorffori ansawdd a’r broses o’i weithredu mewn dysgu ymarfer:

· Sydd wedi’i datblygu ac a gaiff ei chyflwyno mewn ffordd gydweithredol.

· Sy’n seiliedig ar ddeddfwriaeth ac arferion gorau.

· Y rhoddir cyhoeddusrwydd iddi sy’n hawdd ei defnyddio.

· Sy’n arwain at welliannau parhaus o ran dysgu ymarfer.

Sicrhau bod cyfle cyfartal a gwaith hyrwyddo ymarfer gwrth-wahaniaethol yn treiddio i bob agwedd ar y broses o gynllunio, darparu a datblygu dysgu ymarfer: 

· Mewn ffordd sy’n seiliedig ar ddeddfwriaeth ac arferion gorau ac sy’n rhoi gwerth ar amrywiaeth a’r materion arbennig sy’n gysylltiedig â gweithio a dysgu yng Nghymru.

· Sy’n cael ei fonitro ac sy’n arwain at welliannau parhaus mewn dysgu ymarfer, addysg gwaith cymdeithasol ac ymarfer gwaith cymdeithasol.

� Daw’r dyfyniad o’r cyflwyniad i 'Codi Safonau'; Llywodraeth Cynulliad Cymru 2004 


� Diffinnir dysgu ymarfer yn 'Codi Safonau' fel 'hyfforddiant ymarferol' mewn gwaith cymdeithasol dros gyfnodau penodol ac mewn lleoliadau penodol. 


� Cyfeiriad ar gyfer y Rheolau


� Cyfeiriad ar gyfer y Cais am Gymeradwyaeth


� Cyhoeddwyd gan Lywodraeth Cynulliad Cymru yn 2004


� Cyfeiriad ar gyfer y Cod Ymarfer


� Cyfeiriad ar gyfer y Cylchlythyr


� Cyfeiriad ar gyfer QAA


� nid yw’r rheolau a’r gofynion yn gwneud datganiadau manwl ynghylch pob agwedd ar ddysgu ymarfer a gwmpesir gan y Safonau hyn 


� Mae rhai partneriaethau rhaglenni gradd wedi dewis defnyddio’r gair ‘cynnal’ i ddisgrifio’r trefniadau cysylltu rhwng myfyrwyr a enwir ac asiantaethau. Nid yw’r gair a ddewisir yn bwysig fel y cyfryw, ond yr hyn sy’n bwysig yw bod y prosesau cynllunio a gweithredu yn effeithiol 


� � HYPERLINK "http://www.topssengland.net/view.asp?id=379" ��http://www.topssengland.net/view.asp?id=379� 


� Mae rhai partneriaethau rhaglenni gradd wedi dewis defnyddio’r gair ‘cynnal’ i ddisgrifio’r trefniadau cysylltu rhwng myfyrwyr a enwir ac asiantaethau. Nid yw’r dewis o’r gair yn bwysig fel y cyfryw, ond yr hyn sy’n bwysig yw bod y prosesau cynllunio a gweithredu yn effeithiol 


� ceir manylion llawn yn Codi Safonau – Y Fframwaith Cymwysterau ar gyfer y Radd mewn Gwaith Cymdeithasol yng Nghymru


� “Involving Service Users and Carers in Social Work Education”, Mawrth 2004, SCIE – http://www.scie.org.uk/publications/education.asp

